
ᑖᑦᓱᒪᐅᑉ ᓄᓇᓕᐅᑉ ᖃᓄᐃᓕᖓᓂᖓ ᐃᕗᔨᕕᒻᒨᓕᖓᔪᖅ 
ᐊᑐᐃᓐᓇᕈᕐᑎᑕᐅᓚᐅᔪᖅ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᓐᓄᑦ 
ᑎᒥᐅᔪᐃᑦ ᖃᓄᐃᓕᕐᐱᑖᒃᑯᓄᑦ. ᐊᐱᕐᓲᑎᒃ ᖃᓄᐃᖕᖏᓯᐊᕐᓂᒧᑦ, 
ᑕᑕᕐᓴᑕᐅᖃᑦᑕᓚᐅᔪᖅ 2017 ᐊᕐᕌᒍᖓᓂ ᓄᓇᓕᓕᒫᓄᑦ ᖁᓕᓪᓗ 
ᓯᑕᒪᓪᓘᓱᑎᒃ ᓄᓇᕕᒻᒥ.

ᓄᓇᓕᐅᑉ ᑲᑐᑦᔨᖃᑎᒌᓐᓂᖏᑦ ᑎᒥᐅᔪᒃᑯᑦ ᑎᑭᐅᑎᖏᑦ ᐃᒣᓕᖓᔪᑦ:

1)	ᑐᓴᕐᑎᓯᓗᑎᒃ ᖃᓄᖅ ᐃᓄᐃᑦ ᑐᑭᖃᕐᑎᓯᒻᒪᖔᑕ ᐃᓗᓯᖃᑦᓯᐊᓂᕐᒥᒃ ᖃᓄᐃᖕᖏᓯᐊᕐᓂᒥᓪᓗ 
ᐱᒻᒪᕆᐅᒻᒥᒪᑏᒃ ᐃᓗᓯᖃᑦᓯᐊᓂᕐᒨᓕᖓᔪᓂᒃ ᐃᓅᖃᑎᒌᑦᓯᐊᓂᕐᒧᓗ ᓄᓇᓕᒻᒥ;

2)	ᑐᑭᓯᓂᕐᓴᐅᒍᒪᔪᐃᑦ ᖃᓄᖅ ᓄᓇᓕᐅᑉ ᐃᓅᑦᔪᓯᖏᑦ ᐱᒍᑦᔨᒍᑎᖏᓪᓗ ᐃᑲᔪᕐᓯᒪᓂᖃᕐᒪᖔᑕ 
ᓄᓇᐅᑉ ᖃᓄᐃᖕᖏᓯᐊᕐᓂᖓᓂᒃ;

3)	ᓄᓇᓕᓕᒫᑦ ᓲᖑᓂᖏᑦ ᒪᑭᒋᐊᕈᓐᓇᓂᖏᓐᓂᓗ ᐅᖁᒣᑦᑐᑰᓕᕋᓗᐊᕈᑎᒃ ᑖᒃᑯᓂᖓ 
ᐃᓱᒪᒋᔭᖃᑦᓯᐊᓗᑎᒃ ᑕᒐ ᑐᓴᕐᑎᓯᓗᑎᒃ ᖃᓄᖅ ᓄᓇᓖᑦ ᐊᑦᓱᕈᕐᓇᑐᒃᑰᓕᕈᑎᒃ ᖃᓄᐃᖕᖏᓯᐊᕐᓂᒧᑦ 
ᖃᓄᐃᓕᒍᑎᖃᓲᖑᒻᒪᖔᑕ;

4)	ᖃᐅᔨᒐᓱᑦᓯᐊᓗᑎᒃ ᑕᒐ ᑐᓴᕐᑎᓯᓗᑎᒃ ᓄᓇᓕᐅᑉ ᐃᓕᕐᕈᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ 
ᓄᓇᓕᓕᒫᓂ ᖁᓕᓪᓗ ᓯᑕᒪᐅᓪᓗ ᓄᓇᕕᒻᒥ;

5)	ᑐᓴᕐᑎᓯᒍᑎᓂᒃ ᑐᓴᕐᑎᓯᓗᑎᒃ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᒃᑯᓂᒃ 
ᓄᓇᓕᐅᑉ ᑲᒪᔨᖏᓐᓄᓗ ᐊᒻᒪᓗ ᓄᓇᓕᐅᑉ ᑭᒡᒐᑐᕐᑎᖓᓂᒃ ᑕᒐ ᐱᓇᓱᐊᓛᕐᓗᑎᒃ ᓄᐃᑦᓯᓂᕐᒥᒃ 
ᐸᕐᓇᓯᒪᐅᑎᓂᒃ ᐊᒻᒪᓗ ᑲᒪᒋᔭᖃᕈᓯᕐᓂᕐᒥᒃ ᑭᐅᒍᓐᓇᕋᔭᕐᑐᓂᒃ ᓄᓇᓕᐅᑉ ᑲᑐᑦᔨᖃᑎᒌᓐᓂᖏᑦ 
ᑎᒥᐅᔪᒃᑯᑦ ᑭᖕᖒᒪᒋᔭᖏᓐᓂᒃ ᓱᕐᖃᑕᐅᓚᐅᔪᓂᒃ.

ᐃᓄᐃᑦ ᐱᐅᓯᑐᖃᖏᓐᓂᒃ ᐱᒻᒪᕆᐅᑎᑦᓯᒐᓱᓪᓗᑎᑦ ᐊᒻᒪᓗ ᑐᑭᓯᒪᑎᑦᓯᐊᕋᓱᓪᓗᑎᑦ ᐃᓄᐃᑦ 
ᐃᓅᑦᔪᖏᓐᓂᒃ ᐃᓄᓕᕆᓂᕐᒧᑦ ᐱᐅᓯᑐᖃᕐᓄᑦ ᐃᓕᕐᕈᓯᖏᓐᓅᓕᖓᔪᓄᑦ, ᓄᐃᑦᓯᓚᐅᔪᕗᒍᑦ ᐆᑦᑑᑎᒥᒃ 
ᐋᕐᕿᓱᐃᒍᓐᓇᓯᓚᐅᔪᒥᒃ ᖃᐅᔨᒍᑎᕕᓂᕐᓂᒃ ᑲᑎᕐᓱᐊᑕᐅᓚᐅᔪᓂᒃ, ᐋᕐᕿᓱᐃᒍᓐᓇᓯᓚᐅᔪᒻᒥᔪᖅ 
ᕿᒥᕐᕈᓯᐊᕐᑕᐅᔪᕕᓂᕐᓂᒃ, ᓱᕐᖁᐃᑕᐅᒍᑎᒋᔭᐅᓚᐅᔪᓂᓪᓗ. ᑖᓐᓇ ᐆᑦᑑᑎᒃ IQI – ᒥᒃ ᐊᑎᓕᒻᒥᒃ 
ᐃᓗᓯᖃᑦᓯᐊᓂᕐᒧᑦ ᐊᒻᒪᓗ ᓯᑕᒪᐅᔪᕐᑐᓂᒃ ᐅᖄᕕᖃᓚᖓᔪᖅ – ᓇᓗᓀᕐᑎᓯᔪᓂᒃ ᓄᓇᓕᓕᒫᑦ ᐃᓄᐃᓪᓗ 
ᐃᓗᓯᖏᓐᓂᒃ – ᑖᒃᑯᐊ ᓄᐃᑎᑕᕕᓃᑦ ᐱᓇᓱᐊᒻᒪᕆᕇᕐᓱᑎᑦ ᕿᒥᕐᕈᓂᕐᒥ ᖃᐅᔨᒍᑎᕕᓂᕐᓂᒃ 
ᑲᑎᕐᓱᑕᐅᓯᒪᔪᓂᒃ ᑲᑎᒪᓂᐊᕈᓯᕐᓂ – ᐅᖄᖃᑎᖃᕇᕐᓱᑎᑦ, ᐊᐱᕐᓲᑎᓂᒃ ᐊᐱᕐᓱᒌᕐᓱᑎᑦ ᓄᓇᓕᓐᓄᑦ 
ᓄᓇᕕᐅᑉ ᓄᓇᖏᓂᒃ ᖁᓕᓪᓗ ᓯᑕᒪᐅᑦᓱᑎᑦ. ᐆᑦᑑᑎᒃ ᐊᖏᒍᑎᒋᔭᖑᓚᐅᔪᖅ ᓯᕗᓕᕐᑎᓄᑦ, ᓄᓇᓕᓐᓄᑦ, 
ᐊᒻᒪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᓄᑦ.

ᑐᓴᕐᑎᓯᒍᑏᑦ ᐊᓪᓚᓯᒪᔪᐃᑦ ᑖᑦᓱᒪᐅᑉ ᓄᓇᓕᐅᑉ ᖃᓄᐃᓕᖓᓂᖓᓂ ᒪᓕᑦᓯᐊᑐᑦ ᓄᓇᓕᐅᑉ ᓯᕗᓕᕐᑎᖏᑦ 
ᐅᖄᓚᐅᔪᔭᖏᑦ ᕿᒥᕐᕈᔭᐅᑦᓯᐊᕇᕐᓱᑎᑦ ᓇᓪᓕᑳᕐᕕᐅᓚᐅᔪᒻᒪᑕ ᐊᑯᓂ ᐱᖓᓱᕕᑦᓱᑎᑦ, ᐊᒻᒪᓗ ᐱᒍᑦᔨᓲᑦ 
(ᐱᒍᑦᔨᒍᑏᑦ) ᐅᖄᓚᐅᔪᔭᖏᓐᓂᒃ ᕿᒥᕐᕈᔭᐅᑦᓯᐊᕇᕐᓱᑎᑦ ᓇᓪᓕᑳᕐᕕᐅᓚᐅᔪᒻᒪᑕ ᐊᑯᓂᐅᖕᖏᑐᖅ 
ᐊᕙᑎᓗ ᐊᑕᐅᓯᕕᑦᓱᑎᑦ. ᑖᒃᑯᓂᖓ ᓇᓪᓕᑳᖃᑎᖃᕐᓱᑎᑦ, ᐃᓚᐅᓚᐅᔪᕕᓃᑦ ᐅᖃᓚᐅᔪᐃᑦ ᖃᓄᖅ 
ᐃᓱᒪᒋᔭᖃᕐᒪᖔᑕ ᓄᓇᓕᖓᓂᒃ, ᓱᓇᓂᒃ ᓲᖑᔫᓂᕃᒻᒪᖔᑕ ᐊᒻᒪᓗ ᓱᓇᓂᒃ ᐊᑦᓱᕈᕐᓇᑑᓂᕃᒻᒪᖔᑕᓗ 
ᐃᕗᔨᕕᒻᒥ, ᐊᒻᒪᓗ ᓱᓇᓂᒃ ᐱᐅᓯᐅᒥᖁᔨᒐᔭᕐᒪᖔᑕ ᓄᓇᓕᖓᓂ.

ᑖᓐᓇ ᖃᓄᐃᓕᖓᓂᖓ ᑐᓴᕐᑎᓯᕐᖄᓚᖓᔪᖅ IQI ᐆᑦᑑᑎᖓ ᖃᓄᐃᓕᖓᒻᒪᖔᖅ ᐃᓗᓯᓕᕆᓂᕐᒧᑦ 
ᐊᒻᒪᓗ ᑐᓴᕐᑎᓯᓚᖓᒻᒥᔪᑦ ᓱᓇᓂᒃ ᓯᑕᒪᐅᔪᕐᑐᓂᒃ ᐅᖄᓚᖓᒻᒪᖔᑕ, ᐅᕝᕙᓘᓪᓃᑦ ᖃᐅᔨᒪᐅᑎᑦᓭᑦ, 
ᑐᑭᑖᕐᑎᓯᑦᓱᑎᑦ ᓄᓇᕕᒻᒥᐅᑦ ᐃᓗᓯᖏᓐᓂᒃ ᖃᓄᐃᖕᖏᓯᐊᕐᓂᖏᓐᓂᓗ. ᑕᒐ ᐅᖄᔭᐅᓚᖓᔪᓕᒫᑦ, ᐅᑯᐊ 
ᑐᓴᕐᑎᓯᒍᑏᑦ ᐃᒣᓕᖓᓚᖓᔪᑦ: ᑎᒥᐅᔪᑦ ᐱᒍᑦᔨᓲᑦ ᐅᕝᕙᓘᓐᓃᑦ ᐸᕐᓀᓲᑦ ᐸᕐᓇᓯᒪᐅᑎᓂᒃ, ᓄᓇᓕᐅᑉ 
ᐱᕕᑦᓴᖏᓐᓂᒃ ᓲᖑᓂᖏᓐᓂᓗ, ᐊᒻᒪᓗ ᓱᓇᓂᒃ ᐱᐅᓯᐅᒥᕙᓪᓕᐊᖁᔨᒻᒪᖔᑕ ᓄᓇᓕᖓᓂ.

ᓇᑯᕐᒦᒍᒪᕗᒍᑦ ᐃᕗᔨᕕᒻᒥᐅᓕᒫᑦᓯᐊᓂᒃ ᐃᓚᐅᔪᕕᓂᕐᓂᒃ ᐅᖄᖃᑎᖃᕐᑐᕕᓂᕐᓂᓗ ᓄᓇᓕᐅᑉ 
ᑲᑐᑦᔨᖃᑎᒌᓐᓂᖏᓐᓂᒃ ᑎᒥᐅᔪᐃᑦ ᖃᓄᐃᓕᕐᐱᑖ(?)ᒃᑯᑎᒍᑦ 2017 ᐊᕐᕌᒍᖓᓂ ᓄᓇᕕᐅᑉ 
ᖃᓄᐃᖕᖏᓯᐊᕐᑐᓕᕆᓂᖓᑕ ᐊᐱᕐᓲᑎᖓᓂᒃ.



ᐃᓗᓯᕐᓱᓯᐊᕐᓂᖅ, ᖃᓄᐃᖕᖏᓯᐊᕐᓂᖅ, ᐊᒻᒪᓗ ᐃᓅᖃᑎᒋᑦᓯᐊᓂᖅ 
ᐱᖓᓱᓗᐊᖕᖑᐊᒍᕗᑦ ᐃᓗᓯᕐᓱᓯᐊᕋᓱᐊᕈᓰᑦ ᖃᓄᐃᖕᖏᓯᐊᕋᓱᐊᕈᑎᐅᑦᓱᑎᓪᓗ. 
ᑐᖕᖓᕕᖃᕐᓱᓂ ᐅᖃᐅᓯᕐᒥᒃ ᐃᓕᕐᖁᓯᕐᒥᓗ, ᐃᓗᓯᕐᓱᓯᐊᕐᓂᑯᑦ , 
ᖃᓄᐃᖕᖏᓯᐊᕐᓂᑯᓪᓗ ᐃᓅᖃᑎᒌᑦᓯᐊᓂᒃᑯᓗ ᖃᓄᐃᖕᖏᑐᑦᓯᐊᒍᒍᓐᓇᓂᕐᒥᒃ 
ᒪᑭᑕᑦᓯᐊᕈᓐᓇᓂᕐᒥᓗ ᓄᓇᕕᒻᒥᐅᑎᒍᑦ.

ᐃᓗᓯ ᕐ ᓱᓯᐊ ᕐᓂᖅ : ᑎᒥᓕᒫ ᕐ ᒨᓕᖓᕗᖅ . 
ᐋ ᓐᓂᐊᓂ ᕐ ᑕᖃᕋᓂ , ᖃᓂᒪᓇ ᕐ ᑐ ᑕᖃᕋᓂᓗ 
ᓱᓇᓱᐊᕈᒪᔭᒥᓂᒃ ᓱᓇᓱᐊᕈᓐᓇᓯᐊᕐᓂᐊᕋᒥᒃ. 
ᓱᓇᓱᐊᕈᒪᖃᑦᑕᑕᒥᓂᒃ ᓱᓇᓱᐊᕈᒪᔭᒥᓂᓪᓗ. ᑎᒥᐅᑉ 
ᐱᕈᕐᐸᓕᐊᓂᕆᒻᒪᐅᒃ ᐊᓯᑦᔨᕙᓪᓕᐊᓂᖃᓲᒍᑦᓱᓂᓗ. 
ᐃᓗᓯᕐᓱᓯᐊᕐᓂᖅ “ᑌᒣᒋᐊᖃᕐᑐᓴᐅᒐᓗᐊᕐᒪᑦ” 
ᐱᕙᓪᓕᐊᓂᖃᕐᓱᓂ ᐃᓅᓕᕐᓂᒥᑦ ᐃᓄᑐᖃᖕᖑᓂᕐᒧᑦ.

ᖃᓄᐃᖕᖏᓯᐊᕐᓂᖅ: “ᒪᑭᑕᑦᓯᐊᕈᓐᓇᓂᖅ” 
ᐃᓱᒫᓗᑦᑐᖃᕋᓂ, ᐋᓐᓂᐊᑐᖃᕋᓂ, ᐃᓱᕐᕆᔪᖃᕐᓱᓂ, 
ᐃᑉᐱᓂᐊᕐᓂᖃᕐᑐᖃᕋᓂ, ᐊᓕᐊᓐᓂᑕᖃᕐᓱᓂᓗ. 
ᓭᒪᓂᕐᒨᓕᖓᑦᓱᓂ, ᓄᓪᓚᖓᓂᕐᒧᑦ, ᐃᓘᓐᓈᒍᑦ 
ᐃᓱᕐᕆᓂᕐᑕᖃᕐᓱᓂ ᓯᕗᒻᒧᕆᐊᑦᓯᐊᕈᓐᓇᓂᕐᑕᖃᕐᓱᓂ 
ᐃᓱᒫᓗᒋᔭᖃᕐᑐᖃᕋᓂ . ᐃᓱᒪᒋᓗᐊ ᕐᒥᓱᒍ 
ᐃ ᓅᖃᑎ ᒌ ᑦ ᑐ ᓃ ᒋ ᐊ ᖅ  ᐱ ᓪ ᓚᕆ ᐅ ᒋ ᐊᖓ 
ᐊᑦᑕᓀᑦᑐᒦᑦᑐᖃᕐᓗᓂ.

ᐃᓅᖃᑎᒋᑦᓯᐊᓂᖅ: ᐃᓅᖃᑎᒌᑦᓯᐊᑐᑦᓴᐅᓂᐅᕗᖅ. 
ᑕᕝᕙᓂᑦᓭᓈᖃᑎᒌᑦᑐᑦ ᐃᓅᖃᑎᒌᑦᓯᐊᓂᖓ. 
ᐃ ᓚ ᒌ ᑦ ᓯ ᐊ ᓂᖓ ,  ᐃ ᓚ ᓐ ᓈᕇ ᑦ ᓯ ᐊ ᓂᖓ , 
ᓄᓇᕐᖃᑎᒌᑦᓯᐊᓂᖓ, ᓄᓇᓕᒻᒥᐅᒍᖃᑎᒌᑦ 
ᓯᓚᑖᓃᑦᑐᐃᓗ ᑐᑭᐊᒎᕐᐳᖅ ᖃᓄᐃᖕᖏᓯᐊᕐᑐᓴᐅᓂᐅᑉ.

ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ 
ᐃᓅᖃᑎᒌᑦᓯᐊᓂᒃᑯᓗ 
ᖃᓄᐃᖕᖏᑐᑦᓯᐊᒍᒍᓐᓇᓂᖅ 
ᒪᑭᑕᑦᓯᐊᕈᓐᓇᓂᕐᓗ



ᖃᐅᔨᒪᐅᑎᑦᓭᑦ 
ᖃᓄᐃᖕᖏᓯᐊᕐᑐᓴᐅᓂᕐᒥᒃ
ᓯᑕᒪᐅᔪᕐᑑᕗᑦ ᖃᐅᔨᒪᐅᑎᑦᓴᐅᓲᑦ ᖃᓄᐃᖕᖏᓯᐊᕐᑐᓴᐅᓂᕐᒥᒃ ᐃᓄᐃᑦ 
ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ ᒪᑭᑕᑦᓯᐊᑐᑦᓴᐅᓂᖏᓐᓂᓗ. ᓱᕐᕃᓯᒪᖃᑎᒌᑦᓱᑎᒃ 
ᑕᒪᕐᒥᒃ ᐃᓘᓐᓇᑎᓪᓗ ᓯᑕᒪᐅᔪᕐᑐᑦ ᐱᑐᑦᓯᒪᖃᑎᒌᑦᓱᑎᒃ ᐃᓗᓯᕐᓱᓯᐊᕐᓂᑯᑦ, 
ᖃᓄᐃᖕᖏᓯᐊᕐᓂᑯᑦ ᐃᓅᖃᑎᒌᑦᓯᐊᓂᒃᑯᓗ.

ᓄᓇᓕᒃ ᐃᓄᖃᑎᒌᕝᕕᐅᓲᖅ, ᓇᔪᕐᑕᐅᓱᓂ ᐃᓄᓐᓄᑦ, 
ᐊᒻᒪᓗ ᐃᓂᓪᓚᖓᕕᐅᑦᓱᓂ ᓄᓇᓕᓐᓄᑦ ᓄᓇᕕᒻᒥ. 
ᐱᖓᓱᐃᓕᕿᖓᔪᒥᐅᒍᑦᓱᑎᒃ : ᑲᑎᒪᑦᓱᑎᒃ 
ᐃᓅᓯᖃᕈᓯᖃᓲᑦ, ᐊᖏᔪᕐᓚᓂᒃ ᓄᓇᓕᒻᒧᑦ 
ᐃᓱᕐᕉᑎᖃᕐᓱᑎᒃ, ᐊᒻᒪᓗ ᐃᓪᓗᕈᐊᖃᕐᓱᑎᒃ/
ᐃᓪᓗᔪᐊᖃᕐᓱᑎᒃ. ᑲᑎᒪᑦᓱᑎᒃ ᐃᓅᓯᖃᕈᓰᑦ ᑐᑭᓖᑦ 
ᐃᒫᒃ ᐃᓅᖃᑎᒌᓐᓂᑯᑦ ᓲᓱᒋᐅᑎᑦᓯᐊᓂᒃᑯᑦ, 
ᐊᓯᒥᓂᒃ ᐃᓱᒪᒋᔭᖃᑦᓯᐊᓂᒃᑯᑦ , ᐊᒻᒪᓗ 
ᐃᓅᖃᑎᒌᓐᓂᒥᒍᑦ ᓴᐳᒻᒥᖃᑦᑕᐅᑎᑦᓯᐊᓂᒃᑯᑦ; 
ᐃᓄᑐᙯᑦ ᖃᓄᐃᓗᕐᑎᐅᑎᓪᓗᒋᑦ ᐊᒻᒪᓗ 
ᐅ ᑭ ᐅ ᖃ ᖃ ᑎ ᒌ ᖕ ᖏ ᓱ ᑎ ᒃ  ᑭ ᖑ ᕚ ᕇ ᑦ 
ᖃᐅᔨᒪᒋᐊᓕᖏᓐᓂᒃ ᖃᐅᔨᔭᐅᑎᑦᓯᓯᐊᖃᑦᑕᓃᑦ 
ᖃᐅᔨᒪᒋᐊᓕᖏᓐᓂᒃ ᑭᖑᕚᒍᓚᖓᔪᐃᑦ; ᐊᒻᒪᓗ 
ᐃᓅᖃᑎᒌᒍᓯᖃᕐᓗᑎᒃ ᐳᓛᕆᐊᖃᑦᑕᐅᑎᖃᑦᑕᓂᒃᑯᑦ, 
ᐃᓄᑐᐃᓐᓇᐅᖏᑦᑐᒐᓴᓐᓄᑦ ᐊᓂᕐᕋᒋᔭᐅᔪᓄᑦ 
ᐳᓛᕆᐊᖃᑦᑕᓗᑎᒃ, ᐊᒻᒪᓗ ᐃᓚᒋᓕᐅᑦᔨᓯᐊᖃᑦᑕᓗᒋᑦ. 
ᐊᖏᔪᕐᓚᐅᓱᑎᒃ ᓄᓇᓕᒻᒧᑦ ᐃᓱᕐᕉᑎᐅᓂᕋᕐᑕᐅᕗᑦ 
ᐃᓪᓗᕈᐊᑦ/ᐃᓪᓗᔪᐊᑦ, ᐊᑐᕐᓂᖃᓪᓚᕆᑦᓱᑎᓪᓗ 
ᑲᕙᒫᐱᒃᑯᓄᑦ ᐱᒍᑦᔨᒍᑎᐅᓲᑦ ᐃᓚᒋᔭᐅᒻᒥᔪᑦ, 
ᓱᖃᑦᓯᑎᑦᓯᓃᑦ, ᑎᒥᒧᑦ ᐊᐅᓚᒍᑎᐅᒋᐊᖃᕐᓱᑎᒃ 
ᐱᓕᐅᑦᔨᖃᑦᑕᓃᑦ ᐱᖕᖑᐊᖃᑦᑕᓃᓪᓗ, ᐊᒻᒪᓗ 
ᐃᕐᖃᑐᐃᕕᓕᕆᓃᑦ. ᐃᓪᓗᔪᐊᖃᕐᓃᑦ/ᐃᓪᓗᕈᐊᖃᕐᓃᑦ 
ᐱᔭᐅᒍᓐᓇᓯᐊᒋᐊᖃᕐᒥᔪᑦ, ᓴᓇᔭᐅᓯᒪᑦᓯᐊᓗᑎᒃ 
ᐋᕐᕿᓱᕐᓯᒪᑦᓯᐊᓗᑎᒃ, ᐊᒻᒪᓗ ᐊᓂᕐᕋᐅᓂᕐᒥᓂᒃ 
ᐃᑉᐱᓇᑦᓯᐊᓗᑎᒃ.

ᐃᓚᒌᑦ ᐃᑉᐱᒋᔭᖃᕐᓂᓴᐅᓲᑦ ᐃᓚᓪᓚᕆᒻᒥᓂᒃ 
ᑐᕐᓱᕋᐅᑎᓂᒃᑯᑦ ᐊᒻᒪᓗ ᐃᓅᖃᑎᒋᑦᓯᐊᓱᑎᒃ 
ᐃᓛᒌᑦᑐᓕᒫᑦ ᑭᖑᕚᕆᑦᑐᐃᑦ, ᐅᕕᒃᑲᖁᑎᒥᓂᒃ 
ᐱᓗᐊᕐᑐᖅ ᐃᑉᐱᒋᔭᖃᑦᓯᐊᓱᑎᒃ. ‘ᐃᓚᒋᓐᓂᒥᓂᒃ 
ᐃᑉᐱᒍᓱᑦᓯᐊᑐᑦ’ ᐃᓅᖃᑎᒌᑦᓯᐊᕋᓱᐊᒋᐊᖃᕐᓂᒥᓂᒃ 
ᐃᑉᐱᒍᓱᑦᓯᐊᓂᖃᓲᑦ ᐃᓅᖃᑎᖃᑦᓯᐊᕆᐊᖃᕐᓂᒥᓂᒃ 
ᖃᓄᑐᐃᓐᓇᓕᒫᖅ ᐃᓄᓐᓄᑦ ᐃᓗᓯᕐᓱᓯᐊᕈᓯᐅᒍᓐᓇᒪᑕ. 
ᑐᕐᓱᕋᐅᑎᖃᕐᑕᓃᑦ ᐱᑐᑦᓯᒪᐅᑎᐅᓪᓚᕆᓲᒍᒻᒥᔪᑦ 
ᐃᓚᒌᓕᕐᕿᑖᓄᑦ ᐅᕝᕙᓘᓐᓃᑦ ᐃᓚᒌᓄᑦ ᐊᒻᒪᓗ 
ᐃ ᓄ ᓐ ᓄ ᑦ  ᐱ ᐅ ᓯ ᑐ ᖃᕆ ᔭ ᐅ ᓪ ᓚ ᕆ ᒃ ᑲ ᒥ ᒃ 
ᐊ ᑑ ᑎ ᔭ ᐅ ᓲ ᑐ ᖃ ᐅ ᑦ ᓱ ᑎ ᒃ  ᑌ ᒫ ᑦ ᓭ ᓇ ᖅ 
ᑎᒍᐊᕐᑕᐅᑎᑦᓯᓗᑭᓲᖑᓂᖏᓐᓄᑦ.

ᐃ ᓅ ᓂ ᖅ  ᐱ ᑐ ᑦ ᓯ ᒪ ᑦ ᓯ ᐊ ᓃ ᑦ  ᐃ ᓄ ᐃ ᑦ 
ᐱᐅᓯᑐᖃᖏᓐᓄᑦ ᐅᖃᐅᓯᖏᓐᓄᓗ, ᐅᐱᒪᑦᓱᑎᓪᓗ, 
ᐃᓄᐃᑦ ᐱᐅᓯᑐᖃᖏᓐᓄᑦ, ᑌᒪᖕᖓᓂᐊᓗᒃ 
ᐊᑑᑎᓯᒪᔭᖏᓐᓄᑦ ᐃᓄᐃᑦ, ᐱᕈᕐᓴᓱᑎᓪᓗ ᐊᒻᒪᓗ 
ᐅ ᕕ ᒃ ᑲ ᐅ ᓕ ᕐ ᓱ ᑎ ᒃ  ᐊ ᑑ ᑎ ᓯ ᒪ ᔭ ᒥ ᓄ ᑦ 
ᐱᑐ ᑦᓯᒪ ᑦᓯᐊᓱᑎ ᒃ ,  ᐊ ᒻᒪᓗ ᖃᓪᓗᓈᓄᑦ 
ᐱᐅᓯᖏᓐᓄᑦ ᓱᕐᕋᑕᐅᓯᒪᑦᓱᑎᒃ. ᑭᓇᐅᓂᑦᑎᓂᒃ 
ᓇᓪᓕᐊᓂᒥᐅᔭᐅᒻᒪᖔᕐᒥᒃ ᑐᑭᓯᒪᑦᓯᐊᓃᑦ, ᐊᒻᒪᓗ 
ᐃᓄᑐᐃ ᓐᓇᓄ ᑦ  ᑐ ᑭ ᓯ ᒪ ᔭ ᐅ ᒋ ᐊᖃ ᕐᓂᖏ ᑦ 
ᐅ ᓪᓗᒥᐅᔪᖅ ᐱ ᒻ ᒪᕆᐊᓘᕗ ᑦ  ᓄᓇᓕᐅ ᑉ 
ᐃᓗᓯᕐᓱᓯᐊᕈᓯᖏᓐᓄᑦ ᖃᓄᐃᖕᖏᓯᐊᕈᓯᖏᓐᓄᓗ 
ᑐᖕᖓᕕᓪᓚᕆᒻᒪᑕ.

ᓂᖀᑦ ᐃᓅᓯᕐᒧᑦ ᑭᖕᖒᒪᓇᓐᓚᕆᑉᐳᑦ ᐃᓅᓯᒃᑯᓗ, 
ᒪᑭᑕᒐᓱᐊᕈᑎᑦᓴᖃᕐᓂᒧᓪᓗ ᖃᐅᔨᒪᔭᖃᕐᓂᒧᓪᓗ. 
ᖃᐅᔨᒪᐅᑎᐅᑦᓱᓂ ᖃᐅᔨᒪᔭᑐᖃᕆᔭᐅᔪᓂᒃ 
ᐱᐅᓯᐅᓲᓂᓪᓗ ᒪᙯᓐᓂᑯᑦ ᐁᑦᑐᑑᑎᓂᒃᑯᓗ, 
ᓂᕿᑦᓯᐊᑦ ᐱᑕᖃᕐᓂᖏᓪᓗ ᓂᖀᑦ ᐊᑐᐃᓐᓇᕆᔭᐅᔪᑦ, 
ᓂᖀᑦ ᓇᓪᓕᖏᑦ ᐱᒍᒪᔭᐅᔪᑦ , ᒪᓕᒉᓪᓗ 
ᐊᐅᓚᑦᓯᒍᑕᐅᔪᑦ ᒪᙯᓐᓂᒥᒃ. ᑌᒫᑦᓭᓇᖅ, ᓂᕿ 
ᓱᕐᕋᑕᐅᓂᖃᕐᒥᑎᓪᓗᒍ ᓂᐅᕕᐊᕆᔭᐅᕙᓐᓂᖏᓐᓂᒃ 
ᓂᕆᔭᐅᕙᓐᓂᖏᓐᓂᓗ ᓂᐅᕕᐊᑦᓴᐅᓲᑦ ᓂᖀᑦ. 
ᓂᕿᑐᐃᓐᓇᓯᐅᖃᑦᑕᓂᖅ ᐱᒋᐅᕐᓂᐅᒍᑕᐅᒋᐊᖃᕐᒪᑦ 
ᖃᐅᔨ ᒪ ᔭ ᐅ ᑦ ᓯ ᐊᕆᐊᖃ ᕐ ᓱᓂᓗ .  ᑭᓇ ᒃ ᑯ ᑦ 
ᒪᙯᖃᑦᑕᒪᖔᑕ, ᖃᓄᓪᓗ, ᖃᖓᓗ, ᓇᓂᓗ 
ᐱᑐᑦᓯᒪᓂᖃᕐᒪᑦ ᐃᓅᖃᑎᒌᓐᓂᒧᑦ ᐃᓚᒌᓐᓂᒧᓪᓗ 
ᑌᒪᖕᖓᓂᐊᓗᒃ ᓄᓇᕕᒻᒥ ᐊᑦᔨᒌᖕᖏᑐᓂ 
ᓇ ᔪ ᕐ ᑕ ᐅ ᓲ ᓂ .  ᐁ ᑦ ᑐ ᑑ ᑎ ᓂ ᖅ  ᓂᕿᓂ ᒃ 
ᓂᕆᔭᑦᓴᓕᐊᕕᓂᕐᓂᓗ ᐁᑦᑐᑑᑎᓂᖅ ᐃᓚᒌᓂᒃ 
ᓂᕆᑎᑦᓯᒍᑕᐅᓲᒍᕗᑦ ᓄᓇᓕᒻᒦᑐᓂᓪᓗ.



ᓄᓇ ᖃᐅᔨᒪᒍᑎᐅᕗᖅ ᐊᑕᐅᓯᐅ ᑦᑎᑐ ᑦ 
ᐊᒥᓲᓈᕐᑎᑐᓪᓗ ᖃᓄᐃᖕᖏᓯᐊᕐᑐᓴᐅᓂᖏᓐᓂᒃ, 
ᒪᒥᓴᕐᓂᖏᓐᓂᒃ, ᒪᑭᑕᑦᓯᐊᕆᐊᖃᕐᓂᖏᓐᓂᓗ 
ᓄᓇᕕᒻᒥᐅᑦ. ᖃᐅᔨᒪᐅᑎᐅᑦᓱᓂ ᐃᓚᖃᕐᒥᓱᓂᓗ 
ᐊᑐᐃᓐᓇᖃᕆᐊᖃᕐᓂᒥᒃ ᓂᕿᓯᐅᕐᕕᓴᓂᒃ, ᓄᓇᓕᓐᓄᑦ 
ᐊᕐᕕᑕᑲᑦᑕᓂᕐᒥᒃ, ᒪᒥᓴᕐᓂᒥᒃ, ᑲᒪᑦᓯᐊᕆᐊᖃᕐᓂᒥᒃ 
ᓄᓇᒥ ᓯᓚᒥᓪᓗ ᓱᓇᓱᐊᕐᑐᖃᓕᕈᓂ. ᐊᑦᑕᓀᑦᑐ­
ᒦᑦᓯᐊᕆᐊᖃᕐᓂᖅ ᓄᓇᒥ ᐱᓪᓚᕆᐊᓘᒻᒥᑎᓪᓗᒍ 
ᕿᓂᕐᑐᖃᕆᐊᖃᓲᒍᒻᒥᒪᑦ ᐊᓐᓇᑐ ᕐᑕᐅᔪᖃ ­
ᕆᐊᖃᓲᒍᑦᓱᓂᓗ. ᐱᓇᓱᐊᕈᑕᐅᒋᐊᖃᓲᒍᑦᓱᓂᓗ 
ᖃᐅᔨᒪᔭᐅᑦᓯᐊᕆᐊᖃᓲᒍᑦᓱᓂᓗ.

ᖃᐅᔨᒪᓂᖅ ᖃᐅᔨᒪᔭᐅᕐᖄᕆᐊᖃᓲᑦ ᐊᓇᕐᕋᒥ 
ᓱᓇᓱᐊᕐᓂᓄᑦ, ᓄᓇᒥᓪᓘᓃᑦ ᐱᓇᓱᕝᕕᒥᓪᓘᓃᑦ. 
ᓯ ᕗ ᓪ ᓕ ᐸ ᐅ ᑦ ᓱ ᓂ  ᐊ ᓪ ᓗ ᕆ ᐊ ᕐ ᓂ ᐅ ᒪ ᑦ 
ᖃᓄᐃᖕᖏᓯᐊᕐᑐᓴᐅᓂᕐᒧᑦ, ᒪᒥᓴᕆᐊᖃᕐᓂᒧᑦ 
ᒪᑭᑕᑦᓯᐊᕆᐊᖃᕐᓂᒧᓪᓗ. ᑕᒪᓐᓇ ᖃᐅᔨᒪᐅᑎᑦᓴᖅ 
ᐃᓚᖃᕐᒥᔪᖅ ᓯᕗᓕᕈᓐᓇᓂᕐᒥᒃ, ᐊᐅᓚᑦᓯᒍᓐᓇᓂᕐᒥᒃ 
ᐃᒻᒥᓂᒃ-ᐊᐅᓚᑦᓯᒍᓐᓇᓂᕐᒥᒃ ᐱᓇᓱᖃᑎᒌᑦᑐᑎᒍᓪᓗ 
ᑲ ᑐ ᑦ ᔨ ᒍ ᓐ ᓇ ᓂ ᕐ ᒥ ᒃ  ᐃ ᓚ ᖃ ᕐ ᒥ ᓗ ᓂ 
ᐱᒍᓐᓇᓯᕙᓪᓕᐊᒍᑎᑦᓴᓂᒃ, ᐃᓕᓴᕆᐊᖃᕐᓂᒥᒃ 
ᐊᐅᓚᑦᓯᓂᓕᕆᓂᕐᓂᓗ ᖃᐅᔨᒪᔭᖃᕐᓂᒥᒃ . 
ᖃᐅᔨᒪᔭᖃᕐᓂᖅ ᐃᓚᖃᕐᒥᓱᓂ ᐃᓄᐃᑦ 
ᐱᕐᖁᓯᑐᖃᖏᓐᓂᒃ ᓯᕿᓂᕐᒥᐅᓗ ᐱᕐᖁᓯᖏᓐᓂᒃ.

ᒪ ᑭ ᑕ ᒐ ᓱ ᐊ ᕈᑎ ᑦ ᓭ ᑦ  ᑮ ᓇ ᐅ ᑦ ᔭ ᓴ ᕐ ᓂ ᑯ ᑦ 
ᐆᒪᒐᓱᐊᕈᓯᕐᓂᒃ ᑐᑭᓕᒃ, ᓄᓇᑐᐃᓐᓇᒥᓪᓘᓃᑦ 
ᐊᒻᒪᓗ/ᐅᕝᕙᓘᓐᓃᑦ ᑮᓇᐅᔭᑎᒍᑦ ᒪᑭᑕᒐᓱᐊᕈᓯᕐᓂᒃ, 
ᐊ ᒻ ᒪ ᓗ  ᓄ ᓇ ᓕ ᓐ ᓂ  ᓄ ᓇ ᓕ ᓕ ᒫ ᓂ ᓪ ᓗ 
ᐱᕙᓪᓕᐊᑎᑦᓯᒐᓱᐊ ᕐᓂᑯᑦ ᐊᑐ ᕐᓂᖃᕐᑐᓂᒃ 
ᓱ ᓇ ᑐ ᐃ ᓐ ᓇ ᓂ ᒃ ,  ᐊ ᑭ ᑐ ᔪ ᒥ ᐅ ᒍ ᓂ ᕐ ᒥ ᒍ ᑦ 
ᖃᓄᕐᑑᓂᖃᓲᒍᒻᒥᔪᑦ, ᖃᐅᔨᒪᓂᖃᓪᓚᕆᓐᓂᒥᒍᑦ 
ᖃᓄᕐᑑᕈᑎᖃᖃᑦᑕᓱᑎᒃ ᐃᓄᐃᑦ ᖃᐅᔨᒪᓂᖃᕐᓂᖏᑦ 
ᓱᓇᑐᐃᓐᓇᓂᒃ ᑲᒪᒍᓯᖏᑦᑎᒍᑦ , ᐊ ᒻᒪᓗ 
ᑮᓇᐅᔭᖃᕐᑎᓯᒍᑎᐅᒋᐊᓕᓐᓂᒃ ᐃᑉᐱᒋᔭᖃᑦᓯᐊᓱᑎᒃ.

ᐱᒍᑦᔨᐅᑏᑦ ᑐᑭᖃᕐᐳ ᑦ ᐊᑦᔨᒌᖕᖏᑐᓂᒃ 
ᓄᓇᓕᒻᒨᓕᖓᔪᓂᒃ, ᓄᓇᓕᓕᒫᓅᓕᖓᔪᓂᒃ 
ᑯᐯᒃᒨᓕᖓᔪᓂᓪᓗ ᐃᑲᔪᕐᑕᐅᒍᑎᑦᓴᓂᒃ ᐃᓄᐃᑦ 
ᐱᒍᑦᔭᐅᒍᑎᒋᓲᖏᓐᓂᒃ ᖃᓄᐃᖕᖏᓯᐊᕆ­
ᐊᖃᕐᓂᒨᓕᖓᑦᓱᑎᒃ. ᐃᓗᓯᓕᕆᓂᕐᒨᓕᖓᔪᓂᒃ 
ᐱᒍᑦᔨᒍᑎᐅᓲᑦ (ᐃᓱᒪᒨᓕᖓᔪᓂᒃ, ᐃᓄᐃᑦ 
ᑎᒥᖏᑦᑎᒍᑦ ᐱᒍᑦᔨᒍᑎᐅᒋᐊᓕᓐᓂᒃ), ᐊᒻᒪᓗ ᓄᓇᓕᒻᒥ 
ᐱᒍᑦᔨᕕᓐᓄᑦ ᐱᓇᓱᐊᕐᑕᐅᔪᓄᓪᓗ ᖁᐊᕐᓵᖓᓇ­
ᕐᑐᑰᕈᑕᐅᓯᒪᔪᓅᓕᖓᔪᓂᒃ ᒪᒥᓴᕐᓂᒨᓕᖓᔪᓂᓪᓗ.

ᓄᓇᓕᐅᑉ ᓲᖑᓂᖏᑦ
ᐃᕗᔨᕕᒻᒥᐅᑦ ᓄᓇᕐᖃᑎᒥᓂᒃ ᖃᓂᑦᑕᕇᑦᓯᐊᓂᕃᓲᑦ ᐃᑉᐱᒍᓱᑦᓯᐊᓲᖑᑦᓱᑎᓪᓗ 
ᐃᑲᔪᕐᑎᒌᓲᖑᑦᓱᑎᓪᓗ. ᓄᓇᓖᑦ ᐃᑉᐱᒍᓱᑦᓯᐊᓲᑦ ᓄᓇᕐᖃᑎᒥᓂᒃ ᐊᒻᒪᓗ ᐃᑉᐱᒋᔭᓖᑦ 
ᐅᑉᐱᒍᓱᒍᓐᓇᓂᕐᒥᒃ ᐊᓯᖏᓐᓂᒃ. ᐊᓕᐊᓲᑎᓲᑦ ᑕᑰᑎᑐᐊᕋᒥᒃ ᓄᓇᕐᖃᑎᒥᓂᒃ ᖃᓄᐃᖕᖏᓇᒥᒃ 
ᐊᓕᐊᓱᑦᓱᑎᓪᓗ.

ᐃᓄᐃᑦ ᐃᓪᓗᒥᓂᒃ ᓴᓇᓯᒪᑦᓯᐊᓂᕐᓴᐅᓂᕃᓲᖑᓕᕐᑐᐃᑦ ᐃᓱᐊᕐᓂᓴᐅᓂᕃᓲᖑᑦᓱᑎᓪᓗ 
ᓴᓇᓯᒪᑦᓯᐊᖏᓐᓂᓴᐅᖃᑦᑕᓯᒪᑎᓪᓗᒋᑦ ᐃᓱᐃᑦᑑᓂᕐᓴᐅᖃᑦᑕᓯᒪᑦᓱᑎᓪᓗ. ᐃᑉᐱᒋᔭᓖᑦ 
ᓄᓇᖓ ᓄᐃᑦᓯᒋᐊᕈᒪᑦᓱᓂ ᐃᓪᓗᓯᐊᖑᓂᕐᓴᓂᒃ ᓈᒻᒪᓂᕐᓴᐅᔪᓂᒃ ᒪᓕᑦᓯᐊᓂᕐᓴᐅᔪᓂᒃ 
ᐃᓅᓯᐅᑉ ᐊᓯᑦᔨᖃᑦᑕᓂᖏᓐᓄᑦ, ᐅᑯᐊ ᐆᑦᑑᑎᒋᓗᒋᑦ ᑭᖕᖒᒪᒋᔭᐅᑦᓯᐊᓲᑦ ᐃᓄᑐᙯᑦ 
ᐃᓪᓗᔪᐊᑦᓴᖏᓐᓂᒃ ᐊᒻᒪᓗ ᐊᓂᕐᕋᓂᒃ ᐊᑯᓐᓇᕿᓄᑦ ᐱᖃᑎᒌᓄᑦ. ᓇᑯᕐᓴᓲᑦ ᓄᓇᓕᐅᑉ 
ᐊᖓᔪᕐᖄᖓᓂᒃ ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᒧᑦ ᐊᓪᓚᕕᒻᒪᕆᖓᓂᒃ (KMHB), ᑮᑕ 
ᐋᕐᕿᒋᐊᕈᓐᓇᓯᐊᓲᖑᒻᒪᑕ ᐱᓀᓗᑕᖃᓕᑐᐊᕐᒪᑦ.

ᐃᑯᐊᓪᓚᑐᕐᓂᐊᑏᑦ ᐃᑲᔪᕈᒣᓐᓇᓕᒫᓲᑦ ᐱᓇᓱᒐᕐᒥᓄᑦ ᐊᒻᒪᓗ ᑲᒪᓲᑦ ᖃᓄᐃᑦᑐᑐᐃᓐᓇᓂᒃ 
ᓱᖃᑦᓯᓂᕐᓂᒃ ᐃᑯᐊᓪᓚᑌᓕᒪᓂᕐᒨᓕᖓᔪᓂᒃ ᑐᓴᐅᑎᒃᑰᓱᑎᒃ ᐃᓕᓴᕐᕕᓕᐊᓲᖑᑦᓱᑎᓪᓗ. 
ᖃᓂᑦᑕᕇᑦᓱᑎᒃ ᐱᓇᓱᖃᑎᖃᓲᑦ ᐃᓪᓗᓕᕆᔨᒃᑯᓂᒃ ᐳᓖᓯᒃᑯᓂᓪᓗ ᐃᑉᐱᒍᓱᑦᓯᐊᕋᓱᑦᓱᑎᒃ 
ᐃᓪᓗᐃᑦ ᓴᓇᓯᒪᑦᓯᐊᒪᖔᑕ, ᐅᕕᒐᕐᑐᐃᑦ ᓱᒋᐊᖃᕐᒪᖔᕐᒥᒃ ᖃᐅᔨᒪᔪᐃᑦ 
ᐃᑯᐊᓪᓚᑐᖃᑲᓪᓚᓴᕐᐸᑦ, ᐊᒻᒪᓗ ᐃᓄᐃᑦ ᖃᐅᔨᒪᔪᐃᑦ ᖃᓄᖅ ᐊᑐᕆᐊᒥᒃ ᖁᖁᐊᕈᑎᒥᒃ 
ᐃᑯᐊᓪᓚᑌᓕᓂᕐᒧᑦ. ᐊᒻᒪᓗ ᖃᐅᔨᒪᑦᓯᐊᒪᕆᑦᑐᐃᑦ ᐃᑯᐊᓪᓚᑐᕐᓂᐊᑎᓅᓕᖓᔪᓂᒃ, ᑮᑕ 
ᐊᒥ ᓱᐃ ᑦ  ᐃᑯᐊ ᓪᓚᑐ ᕐᓂᐊᑏ ᑦ  ᐱᒋᐅ ᕐ ᓴᑎᑕᐅ ᑦ ᓯ ᐊ ᓯ ᒪ ᒻ ᒪ ᑕ .  ᓄᓇᓕᖓ 
ᐃᑯᐊᓪᓚᑐᖃᖕᖏᓐᓂᕐᓴᐅᓲᖅ ᓄᓇᓕᓕᒫᓂᒃ.

ᐅᕕᒐᕐᑐᐃᑦ ᐃᓪᓗᔪᐊᖓ ᐅᐸᑦᑕᐅᓯᐊᓲᖅ ᐅᕕᒐᕐᑐᓄᑦ ᐊᒻᒪᓗ ᐱᕕᑦᓴᐅᓯᐊᕐᓂᕋᕐᑕᐅᓲᖅ 
ᐅᕕᒐᕐᑐᓄᑦ. ᑖᓐᓇ ᐅᐸᒐᑦᓴᓯᐊᖅ ᑮᑕ ᓴᐳᒻᒥᓇᕐᑑᒪᑦ ᐃᓚᖃᖕᖑᐊᕆᐊᕐᑐᓂᕐᒧᑦ ᐊᒻᒪᓗ 
ᐃᓕᑦᓯᓇᕐᑐᓯᐊᖑᑦᓱᓂᓪᓗ ᐃᑦᔭᒐᑦᓴᐅᓯᐊᕐᑐᑰᕐᓱᓂᓗ. ᑲᒪᔩᑦ ᐅᕕᒐᕐᑐᐃᑦ ᐃᓪᓗᔪᐊᖓᓂ 
ᐃᓕᓐᓂᐊᑎᑦᓯᓲᑦ ᐅᕕᒐᕐᑐᓂᒃ ᐱᑦᓯᐊᓂᕐᒥᒃ ᐊᒻᒪᓗ ᓲᓱᑦᓴᖃᑎᒌᑦᓯᐊᓂᕐᒥᒃ ᐃᓅᖃᑎᒥᓂᒃ.

ᑐᓴᐅᑎᓗ Facebook-ᓗ ᐊᑑᑎᔭᐅᓂᕐᓴᐅᓲᑦ ᑐᓴᐅᒪᖃᑦᑕᐅᑎᓂᕐᒧᑦ ᑐᓴᒐᑦᓴᓂᒃ 
ᓄᓇᓕᓐᓄᑦ, ᑐᓴᐅᒪᑎᑦᓯᖃᑦᑕᓱᑎᒃ ᓱᖃᑦᓯᓂᕐᓂᒃ ᐊᑐᐃᓐᓇᐅᓛᓯᔪᓂᒃ, ᐊᐅᓚᑦᓯᖃᑦᑕᓱᑎᓪᓗ 
ᐃᓕᓐᓂᐊᒐᑦᓴᓂᒃ ᓴᐳᒻᒥᓂᖃᑦᓯᐊᓂᕐᒨᓕᖓᔪᓂᒃ ᐃᓕᕐᕈᓯᖃᑦᓯᐊᓂᕐᒨᓕᖓᔪᓂᓪᓗ, ᐊᒻᒪᓗ 
ᐊᐱᕐᓲᑏᑦ ᑐᓴᕐᑎᑕᐅᓲᖑᒻᒥᔪᑦ, ᐆᑦᑑᑎᒋᓗᒍ ᐊᐱᕐᓲᑏᑦ ᐊᒥᕐᑖᕈᒪᑦᓱᑎᒃ ᒥᕐᓱᕕᒻᒧᑦ. 
ᐃᓄᐃᑦ ᐃᑉᐱᒍᓱᓲᑦ ᑐᓴᐅᒪᑦᓯᐊᓂᕐᒥᒃ ᓱᒐᓚᑦᑐᖃᓕᕐᐸᑦ ᓄᓇᓕᒻᒥ.

ᐃᕗᔨᕕᒻᒥᐅᑦ ᓄᓇᓕᖓᓂᒃ ᓴᐳᒻᒥᓂᖃᑦᓯᐊᓂᕃᔪᑦ. ᐳᓖᓰᑦ ᖃᐅᔨᒪᔭᐅᑦᓯᐊᑐᑦ 
ᓇᑯᕆᔭᐅᑦᓯᐊᓲᖑᑦᓱᑎᓪᓗ ᓄᓇᓕᓐᓄᑦ, ᑮᑕ ᐃᓚᐅᑦᓯᐊᓲᖑᒻᒪᑕ ᓱᖃᑦᓯᓂᖃᓕᑐᐊᕐᒪᑦ 
ᓄᓇᓕᒻᒥ. ᐱᒍᑦᔨᓲᑦ ᐊᒥᓱᓂᒃ ᐱᒍᑦᔨᒍᑎᓂᒃ, ᐅᑯᐊ ᐆᑦᑑᑎᒋᓗᒋᑦ ᐸᓯᔭᑦᓴᐅᒍᑎᑖᓯᒪᒻᒪᖔ 
ᖃᐅᔨᓴᕐᑕᐅᓗᑎᒃ ᐊᒻᒪᓗ ᐳᑦᔪᑯᑦ ᖃᐅᔨᓴᕐᑕᐅᓗᑎᓪᓘᓃᑦ ᐃᓄᓐᓄᑦ ᐱᓇᓱᒐᑦᓴᓯᐅᕐᑐᓄᑦ, 
ᐊᒻᒪᓗ ᐁᑦᑐᐃᓲᑦ ᐊᑭᖃᖕᖏᑐᒥᒃ ᐊᑦᓱᖏᐅᑎᓂᒃ ᖁᑭᐅᑎᒨᓕᖓᔪᓂᒃ. ᐃᓄᐃᑦ 
ᓇᑯᕐᓴᓲᖑᒻᒥᔪᐃᑦ ᕿᒻᒥᓂᐊᕐᑎᓂᒃ ᐊᒻᒪᓗ ᐅᓐᓄᐊᒥ ᐊᑦᑕᓇᕐᑌᓕᑎᑦᓯᔨᒥᒃ ᐱᓇᓱᑦᑕᒥᓄᑦ 
ᓄᓇᓕᒻᒥ ᓴᐳᒻᒥᓂᖃᑦᓯᐊᑎᑦᓯᒐᓱᑦᓱᑎᒃ.

ᓇᑭᑦ ᐱᔪᑦ
	> ᓯᐊᕐᕆᔭᕐᕕᒥᒃ
	> ᐱᖕᖑᐊᕕᒻᒥᒃ
	> ᐃᑯᐊᓪᓚᑐᕐᓂᐊᑎᓂᒃ
	> ᑐᓴᐅᑎᒥᒃ
	> ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᒧᑦ 
ᐊᓪᓚᕕᒻᒪᕆᖓᓂᒃ

	> ᐳᓖᓯᒃᑯᓂᒃ
	> ᐊᓪᓚᑖᕐᕕᒥᒃ
	> ᓄᓇᓕᐅᑉ ᑲᕙᒫᐱᖓᓂᒃ
	> ᓄᕝᕕᑎᐅᑉ ᐃᓕᓴᕐᕕᖓᓂᒃ
	> ᐊᕐᓀᑦ ᑲᑐᑦᔨᖃᑎᒌᓐᓂᖏᓐᓂᒃ
	> ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᓄᓇᓕᒃ

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᐃᓄᐃᑦ ᑎᒍᔭᐅᒪᕕᒻᒥ ᐊᓂᑐᐊᕈᑎᒃ ᑲᒪᒋᔭᐅᒋᐊᓖᑦ 
ᑭᖕᖒᒪᑦᓯᑐᐊᕈᑎᓘᓐᓃᑦ ᐃᑲᔪᕐᑕᐅᓂᕐᒥᒃ ᓴᐳᒻᒥᔭᐅᒍᓐᓇᓲᑦ 
ᐃᑲᔪᕐᑕᐅᓗᑎᒃ ᐃᕐᖃᑐᐃᕕᓂᕐᒨᓕᖓᔪᓂᒃ ᐃᓄᓕᕆᔨᓄᑦ.

	+ ᐃᓕᓐᓂᐊᑏᑦ ᐱᔪᓐᓇᑐᐃᑦ ᐊᒥᓱᓂᒃ ᓱᖃᑦᓯᓂᕐᓂᒃ 
ᐃᓕᓐᓂᐊᕇᕈᑎᒃ.

	+ ᐊᕐᓀᑦ ᑲᑐᑦᔨᖃᑎᒌᓐᓂᖏᑦ ᐱᕕᑦᓴᓯᐊᖅ ᐃᑲᔪᖃᑎᒌᓲᖑᒻᒪᑕ 
ᐃᓚᒌᓂᒃ ᐃᓅᒍᓐᓀᔨᐊᖃᕐᑐᕕᓂᕐᓂᒃ ᐃᓄᓐᓂᓗ ᑭᖕᖒᒪᑦᓯᔪᓂᒃ.

	− ᐃᓚᐅᑎᒍᓐᓀᓗᒍ ᑕᕐᕿᑕᒫᑦ ᐱᖕᖑᐊᖃᕐᑎᑕᐅᓂᖅ, ᐃᓄᑐᙯᑦ 
ᓱᖃᑦᓯᑎᑕᐅᓲᑦ ᐊᒥᓲᖕᖏᑑᒐᓗᐊᓂᒃ.

	− ᒪᓕᒐᖅ ᑐᑭᑖᕐᑎᑕᐅᓯᒪᔪᖅ ᐃᓪᓗᑕᕐᑎᓯᓂᕐᒧᑦ ᐊᒥᓱᓄᑦ 
ᓯᐊᖕᖏᑑᓂᕋᕐᑕᐅᓲᖅ, ᑮᑕ ᐊᒥᓱᐃᑦ ᐃᓄᐃᑦ 
ᐅᑕᕐᕿᒋᐊᖃᓲᖑᒻᒪᑕ ᐊᒥᓱᓂᒃ ᐊᕐᕌᒍᓂᒃ ᐃᓪᓗᑖᕐᑎᑕᐅᓂᕐᒧᑦ.

ᐃᓄᐃᑦ 
ᐱᒍᒪᔭᖏᑦ

	• ᑕᑯᓯᒪᓂᖅ ᐱᓗᑲᓐᓂᓗᐊᕐᑐᖃᕈᓐᓀᑐᓂᒃ ᑐᓴᐅᑎᒃᑯᑦ ᐊᒻᒪᓗ 
ᐱᐅᒃᑯᑎᑖᕐᓗᑎᒃ ᖃᐅᔨᑦᓴᐅᑎᒋᕈᓐᓇᑐᓂᒃ ᐱᓂᕐᓗᖓᔪᓂᒃ 
ᐅᖄᔪᖃᕐᑐᕕᓂᐅᑉᐸᑦ.

	• ᐃᙯᓕᓴᕐᕕᖃᖁᔨᔪᐃᑦ ᓯᓂᑦᑕᕕᒻᒥ.

	• ᐊᖏᓂᕐᓴᒥᒃ ᓇᔪᕐᓯᕕᑦᑖᕈᒪᔪᐃᑦ, ᐅᕕᒐᕐᑐᐃᑦ 
ᐃᓪᓗᔪᐊᑦᓴᖓᓂᒃ, ᒥᕐᓱᕕᒻᒥᓗ.

	• ᒪᓕᒐᑦᓯᐊᖑᓂᕐᓴᒥᒃ ᐃᓪᓗᑖᕐᑎᓯᓂᕐᒧᑦ ᐃᑉᐱᒍᓱᑦᓯᐊᓲᒥᒃ 
ᐃᓄᐃᑦ ᑭᖕᖒᒪᒋᔭᖏᓐᓂᒃ.

	• ᐊᒥᓲᓂᕐᓴᓂᒃ ᓯᓂᑦᑕᕕᓂᒃ ᐱᖓᓱᓂᒃ (3), ᓯᑕᒪᓂᒃ (4), 
ᑕᓪᓕᒪᓐᓂᓘᓐᓃᑦ (5) ᐃᓪᓗᐊᕈᓯᓕᓐᓂᒃ.

	• ᓄᓇᒥ ᑎᒍᒥᐊᕐᑎᑯᑦ ᐊᒻᒪᓗ ᐃᓪᓗᓕᕆᔩᑦ 
ᑲᑎᖕᖓᓂᐊᕈᓯᑖᕐᓗᑎᒃ.

	• ᓄᓇᒃᑰᔫᕐᓛᓗᑖᕐᑎᑕᐅᓗᑎᒃ ᓴᓇᒍᑕᐅᒍᓐᓇᑐᓂᒃ.

	• ᐊᒥᓲᓂᕐᓴᓂᒃ ᐊᑦᑕᓀᑦᑑᒍᑎᓂᒃ ᐊᕐᖁᑎᓄᑦ.

	• ᐊᒥᓲᓂᕐᓴᓂᒃ ᓱᖃᑦᓯᓂᕐᓂᒃ ᐃᓄᑐᖃᕐᓄᑦ.

	• ᐊᓯᐊᓂᒃ ᓯᕙᓂᐅᑎᒥᒃ ᐃᑯᐊᓪᓚᑐᕐᓂᐊᑏᑦ ᐅᐃᒪᓇᕐᑐᓕᕆᔩᓪᓗ 
ᓇᒻᒥᓂᖅ ᓯᕙᓂᐅᑎᖃᕐᑎᑕᐅᓗᑎᒃ ᐱᐅᓯᐅᒥᒐᓱᓂᕐᒧᑦ 
ᑐᓴᐅᒪᖃᑦᑕᐅᑎᓕᕆᓂᕐᒧᑦ.

	• ᓇᒧᖕᖓᕕᑦᓴᑖᕐᑎᑕᐅᓗᑎᒃ ᐊᕐᓀᑦ ᑲᑐᑦᔨᖃᑎᒌᓐᓂᖏᓐᓄᑦ.

	• ᐊᒥᓲᓂᕐᓴᓂᒃ ᓱᖃᑦᓯᓂᕐᓂᒃ.

ᓄᓇᓕᒃ (2)



7

ᓇᑭᑦ ᐱᔪᑦ
	> ᐊᒫᕐᕕᐅᑉ ᓇᔪᕐᓯᕕᖓᓂᒃ
	> ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

	> ᐅᕕᒃᑫᐃᑦ ᓴᐳᒻᒥᔨᒃᑯᖏᓐᓂᓗ

ᐃᓚᒌᑦ

ᓄᓇᓕᐅᑉ ᓲᖑᓂᖏᑦ
ᓇᔪᕐᓯᕕᒃ ᐱᕕᑦᓴᓯᐊᖑᓂᕋᕐᑕᐅᓲᖅ ᓄᓇᓕᒻᒥ, ᐊᒻᒪᓗ ᐊᖓᔪᕐᖄᑦ ᐱᓇᓱᑦᑏᑦ ᖃᐅᑕᒫᑦ 
ᑭᖕᖒᒪᒋᓲᖑᔭᖓ. ᓇᔪᕐᓯᕕᒃ ᓂᕆᒃᑫᓯᐊᓲᖅ ᐊᒻᒪᓗ ᐃᓕᓐᓂᐊᑎᑦᓯᒪᕆᓲᖅ ᐃᓄᑦᑎᑐᑦ 
ᑲᒃᑲᓛᓂᒃ ᐃᓕᓐᓂᐊᕕᒻᒨᓚᐅᕐᑎᓇᒋᑦ. ᑲᒃᑲᓛᑦ ᓇᔪᕐᓯᕕᒻᒥ ᐊᓕᐊᓱᓲᑦ, ᓂᕆᒃᑲᑕᐅᑦᓯᐊᓲᑦ 
ᑲᒪᒋᔭᐅᑦᓯᐊᓲᖑᑦᓱᑎᓪᓗ.

ᐃᓄᑦᓯᐊᖑᓂᖅ ᐱᒻᒪᕆᐅᑦᓯᐊᑐᖅ ᐊᒻᒪᓗ ᐃᓄᐃᑦ ᖃᓂᑕᖃᑦᓯᐊᓲᑦ ᐃᓚᒥᓂᒃ. 
ᖃᐅᔨᒪᑦᓯᐊᑐᐃᑦ ᐃᑲᔫᑎᓲᖑᒻᒪᑕ ᐃᓕᑦᓯᒍᒪᑐᐊᕐᐸᑕᓗ ᐃᓕᑦᓯᑎᑕᐅᒍᓐᓇᓱᑎᓪᓗ 
ᖃᓄᐃᓘᕆᐊᒥᒃ. ᐊᒥᓱᐃᑦ ᐃᓄᐃᑦ ᐃᑉᐱᒋᔭᓖᑦ ᓭᒪᓂᓪᓚᕆᒥᒃ ᐃᓚᖃᑐᐊᕈᑎᒃ. 
ᓱᓇᐅᕝᕙ, ᐊᓈᓇᓪᓚᕇᑦ ᐊᑖᑕᓪᓚᕇᓪᓗ ᐊᓕᐊᓱᓲᑦ ᑎᒍᐊᕐᑕᕕᓂᖓ ᐱᕈᑐᐊᕐᐸᑦ 
ᐃᓚᒌᑦᓯᐊᖑᔪᓂ ᓇᓪᓕᒍᓲᑎᔪᓂᒃ. ᐊᒥᓱᐃᑦ ᐊᓕᐊᓱᓲᑦ ᖃᓂᑕᖃᑦᓯᐊᑐᐊᕋᒥᒃ 
ᕿᑐᕐᖓᒥᓂᒃ ᐃᓚᐅᖃᑦᑕᑐᐊᕈᑎᓪᓗ ᐱᕈᕐᓴᓂᖏᓐᓄᑦ. ᐃᑉᐱᒍᓱᓲᖑᒻᒥᔪᐃᑦ 
ᐱᔪᕆᓇᕐᑐᓯᐊᒥᒃ ᓲᓱᑦᓴᓂᕐᒥᓗ ᓄᑲᕇᑦ ᐊᖓᔪᕇᑦ ᐱᕈᕐᓴᑕᐅᖃᑦᑕᕋᓗᐊᕈᑎᒃ ᐊᓯᐊᓂ 
ᐃᓚᒌᓂ ᖃᓂᑦᑕᕇᖏᓐᓇᓲᑦ. ᑲᒃᑲᓛᑦ ᐊᓕᐊᓱᓐᓂᖏᑦ ᖃᓄᐃᖕᖏᓯᐊᕐᓂᖏᓪᓗ 
ᐱᒻᒪᕆᐅᑦᓯᐊᑑᑦ ᓄᓇᓕᒻᒥ.

ᐃᓚᒌᓕᒫᑲᓭᑦ ᐃᑲᔪᕐᑕᐅᓲᑦ ᐃᓚᒻᒥᓄᑦ ᑭᖕᖒᒪᑦᓯᑐᐊᕐᐸᑕ ᐯᔨᒥᒃ ᐅᕝᕙᓘᓐᓃᑦ 
ᒪᓕᑦᑎᒥᒃ ᑕᑯᔭᐅᒋᐊᖃᑐᐊᕐᐸᑕ ᖃᓄᐃᖕᖏᓯᐊᕐᓂᖏᓐᓄᑦ ᖃᓪᓗᓈᑦ ᓄᓇᖓᓂ. 
ᑌᒣᒐᓗᐊᕐᑎᓗᒍ, ᑕᑯᕐᖃᔭᖕᖏᑐᐊᕐᐸᑕ ᐃᓄᒻᒥᒃ ᐃᑲᔪᕈᓐᓇᑐᒥᒃ, ᐅᕕᒃᑫᐃᑦ 
ᓴᐳᒻᒥᔨᒃᑯᖏᑦ (YP) ᐃᑲᔪᕈᓐᓇᓲᖑᒻᒥᔪᑦ.

ᐅᕕᒃᑫᐃᑦ ᓴᐳᒻᒥᔨᒃᑯᖏᑦ ᐋᕐᕿᒋᐊᕋᓱᓲᑦ, ᕈᓐᓇᑕᓕᒫᕐᒥᓂᒃ, ᐱᓇᓱᒍᓯᖏᓐᓂᒃ ᐃᓄᐃᑦ 
ᐃᓕ ᕐ ᕈ ᓯᖏᓐᓂ ᒃ  ᐊ ᑑᑎᓂ ᕐ ᓴᐅᖃ ᑦ ᑕ ᕋ ᓱ ᑦ ᓱᑎ ᒃ  ᐊ ᒻ ᒪᓗ ᐃᓄᑐᐃᓐᓇᓂ ᒃ 
ᐱᓇᓱᑦᑎᑖᕐᓂᓴᐅᖃᑦᑕᓱᑎᓪᓗ. ᓄᓇᓕᐅᑉ ᐅᕕᒃᑫᑦ ᓴᐳᒻᒥᔨᒃᑯᖏᑦᑕ ᐃᑲᔪᕐᑎᖓ 
ᐊᓪᓚᕕᑦᓴᑖᓚᐅᔪᒻᒥᔪᖅ ᐃᓕᓐᓂᐊᕕᒻᒪᕆᒻᒥᒃ ᐊᒻᒪᓗ ᐊᐅᓚᑦᓯᒍᓐᓇᓲᖑᑦᓱᓂ ᐱᖁᔭᕐᒥᓂᒃ. 
ᐃᓕᓐᓂᐊᑎᑦᓯᔨ ᐊᓯᐊᓂ ᓄᓇᓕᒻᒥ ᓄᓇᓕᐊᓲᖑᒻᒥᔪᖅ ᐃᑲᔪᕆᐊᕐᑐᓱᓂ ᓄᐃᑦᓯᒋᐊᒥᒃ 
ᐊᖓᔪᕐᖄᑦ ᐱᒍᓐᓇᒋᐊᓕᖏᓐᓂᒃ.

ᐊᑖᑕᑦᓯᐊᑦ ᐊᓈᓇᑦᓯᐊᓗ ᐃᓕᑦᓯᕕᑦᓴᓯᐊᖑᓂᕋᕐᑕᐅᓲᑦ ᐱᕈᕐᓭᓂᕐᒧᑦ ᑲᒃᑲᓛᓂᒃ, ᐊᒻᒪᓗ 
ᐊᒥᓱᐃᑦ ᐊᓂᕐᕋᓯᒪᒍᒪᖔᓲᑦ ᖃᓂᑦᑕᕇᒍᒪᑦᓱᑎᒃ ᐃᕐᖑᑕᕐᒥᓂᒃ. ᐊᓕᐊᓱᓲᑦ 
ᐃᓕᓐᓂᐊᑎᑦᓯᑐᐊᕈᑎᒃ ᒥᕐᓱᒋᐊᒥᒃ ᐃᒐᒋᐊᒥᓪᓘᓃᑦ.



ᐃᕗᔨᕕᒃ – ᓄᓇᓕᐅᑉ ᖃᓄᐃᓕᖓᓂᖓ

8

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᐊᖓᔪᕐᖄᕆᔭᐅᔪᐃᑦ ᐱᔪᓐᓇᑐᐃᑦ ᓇᔪᕐᓯᕕᐅᑉ 
ᐱᒍᑦᔨᒍᑎᑦᓯᐊᖏᓐᓂᒃ ᓄᓇᓕᒻᒥ.

	+ ᐅᕕᒃᑫᑦ ᓴᐳᒻᒥᔨᒃᑯᖏᑦ ᐃᑲᔪᓲᑦ ᐃᓚᒌᓂᒃ 
ᐊᑦᓱᕈᕐᓇᑐᒃᑰᓲᓂᒃ ᐁᑦᑐᐃᖃᑦᑕᓱᑎᒃ ᓂᕿᓂᒃ 
ᐅᐃᒪᓇᕐᑑᑐᐊᕐᐸᑦ.

	− ᐃᓚᒌᑦ ᐱᓀᓗᑕᓖᑦ ᐊᓂᕐᕋᒥᓂ ᐱᕕᑦᓴᓖᑦ 
ᐊᒥᓲᖕᖏᑑᒐᓗᐊᓂᒃ.

	− ᓇᒧᖕᖓᕕᑦᓴᖃᑦᓯᐊᓲᖑᖕᖏᑐᐃᑦ ᓴᐳᒻᒥᓂᖃᑦᓯᐊᑐᒥᒃ 
ᐃᓄᐃᑦ ᐱᓀᓗᑦᓯᔭᐅᓲᑦ ᐱᖃᑎᒥᓄᑦ.

	− ᐊᒥᓱᐃᑦ ᐅᕕᒐᕐᑐᐃᑦ ᓄᑕᕋᑦᓴᑖᓲᑦ ᐃᓅᓱᑦᑑᖏᓐᓇᓱᑎᒃ 
ᖃᐅᔨᒪᒐᓛᖕᖏᓱᑎᒃ ᐊᖓᔪᕐᖄᖑᒋᐊᒥᒃ.

ᐃᓄᐃᑦ 
ᐱᒍᒪᔭᖏᑦ

	• ᑲᒃᑲᓛᑦ ᓲᓱᒋᔭᐅᑦᓯᐊᑐᐊᒐᒥᒃ ᓲᓱᑦᓴᓯᐊᓲᑦ ᐊᖓᔪᕐᖄᒥᓂᒃ 
ᐃᓄᑐᖃᕐᓂᓗ.

	• ᐊᒥᓲᓂᕐᓴᓂᒃ ᐱᕕᑦᓴᓂᒃ ᐃᑲᔪᕈᓐᓇᑐᓂᒃ ᐃᓄᓐᓂᒃ 
ᓄᐃᑦᓯᒋᐊᒥᒃ ᐊᖓᔪᕐᖄᑦ ᐱᒍᓐᓇᕆᐊᓕᖏᓐᓂᒃ.

	• ᐊᒥᓲᓂᕐᓴᓂᒃ ᑲᒃᑲᓛᑦ ᐃᓂᖃᕐᕕᑖᕆᐊᓖᑦ ᐃᓄᓕᕆᔨᒃᑯᓄᑦ 
ᐊᐅᓚᑌᑦ ᓄᓇᓕᒻᒥ

	• ᐊᕐᓀᑦ ᓇᔪᒐᖓᓂᒃ.

	• ᐊᒥᓲᓂᕐᓴᓂᒃ ᓄᓇᓕᐅᑉ ᐃᑲᔪᕐᓯᒍᑎᑦᓴᖏᓐᓂᒃ, ᐊᒻᒪᓗ 
ᐃᓚᐅᑦᓯᐊᕋᔭᕐᑐᓂᒃ, ᑎᒥᐅᔪᓂᒃ ᐃᑲᔪᓲᓂᒃ ᐃᓚᒌᓂᒃ 
ᓄᓇᓕᒻᒥ.

	• ᓇᔪᕐᓯᕕᓗ ᐊᖓᔪᕐᖄᓗ ᐅᖄᖃᑎᒌᑦᓯᐊᓂᕐᓴᐅᖃᑦᑕᓗᑎᒃ.

	• ᐱᐊᕋᕐᑖᑎᑦᓯᔨᒥᒃ ᓄᓇᓕᒻᒥ.

ᐃᓚᒌᑦ (2)

ᐃᓅᓂᖅ

ᓇᑭᑦ ᐱᔪᑦ
	> ᐊᒫᕐᕕᐅᑉ ᓇᔪᕐᓯᕕᖓᓂᒃ
	> ᓱᓇᖕᖑᐊᒐᓚᓕᐅᕐᕕᒥᒃ
	> ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

	> ᑐᓴᐅᑎᒥᒃ
	> ᓄᕝᕕᑎᐅᑉ ᐃᓕᓴᕐᕕᖓᓂᒃ
	> ᒥᕐᓱᕕᒻᒥᒃ
	> ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᓄᓇᓕᐅᑉ ᓲᖑᓂᖏᑦ
ᐊᒥᓱᓂᒃ ᐅᖃᐅᓯᕐᓂᒃ ᖃᐅᔨᒪᒋᐊᒥᒃ ᐊᑑᑎᑦᓯᐊᓂᕋᕐᑕᐅᓲᖅ, ᑭᓯᐊᓂ ᐃᓄᑦᑎᑐᑦ 
ᐱᒻᒪᕆᐅᓂᕐᓴᐅᔪᖅ ᓄᓇᓕᒻᒥ ᐊᒻᒪᓗ ᐊᑐᕐᑕᐅᓂᕐᓴᐅᓲᖅ ᐃᕗᔨᕕᒻᒥᐅᓄᑦ. ᐃᓕᓴᕐᕕᒃ 
ᐃᑉᐱᒍᓱᑦᓯᐊᓲᖅ ᓱᓇᓕᒫᑦ ᒍᐃᒍᐃᑎᑑᓕᕐᑎᑕᐅᑦᓯᐊᖃᑦᑕᒪᖔᑕ, ᖃᓪᓗᓈᑎᑐᑦ, ᐃᓄᑦᑎᑐᒐᓴᖅ 
ᐊᒻᒪᓗ ᐃᓕᓐᓂᐊᑏᑦ ᐊᑐᐊᕐᓯᓯᐊᕈᓐᓇᒪᖔᑕ ᐊᓪᓚᓯᐊᕈᓐᓇᒪᖔᑕᓪᓗ ᐃᓄᑦᑎᑐᑦ.

ᐃᓄᐃᑦ ᐃᑉᐱᒋᔭᓖᑦ ᐃᓄᐃᑦ ᐃᓕᕐᕈᓯᖏᑦ ᓲᖑᔫᖏᓐᓇᒪᑕ ᐃᕗᔨᕕᒻᒥ. ᑐᑭᓯᒪᑦᓯᐊᑐᐃᑦ 
ᐱᒻᒪᕆᐅᑦᓯᐊᒪᑦ ᐊᓯᐅᔨᑦᑌᓕᓂᕐᒥᒃ ᐃᓄᐃᑦ ᐃᓕᕐᕈᓯᖏᓐᓂᒃ ᐱᒍᓐᓇᓯᐊᕐᑕᖏᓐᓂᓗ, 
ᐊᒻᒪᓗ ᐊᓯᐅᔨᑦᑌᓕᒪᕆᓲᑦ ᖃᐅᔨᒪᔭᒥᓂᒃ, ᐅᓂᒃᑳᑐᐊᕐᓂᒃ ᐃᓄᑐᖃᕐᓄᑦ ᑐᓴᐅᑎᒃᑯᑦ, 
ᓱᖃᑦᓯᓂᕐᓄᑦ, ᑕᑯᓐᓈᓱᑎᓪᓘᓃᑦ, ᑐᓵᑦᓱᑎᓪᓘᓃᑦ, ᐊᒻᒪᓗ ᐃᓚᐅᖃᑦᑕᓱᑎᓪᓘᓃᑦ 
ᓱᒐᑦᓴᖃᓕᑕᐅᕐᒪᑦ ᐊᑑᑎᔪᓂᒃ ᐃᓄᐃᑦ ᐃᓕᕐᕈᓯᖏᓐᓂᒃ ᐃᓚᖃᕐᓱᑎᒃ ᐃᓚᒥᓂᒃ. ᐊᒥᓱᐃᑦ 
ᐅᕕᒐᕐᑐᐃᑦ ᐅᓇᒻᒥᒍᓱᓲᑦ ᐃᓕᑦᓯᒋᐊᒥᒃ ᐃᓄᐃᑦ ᐃᓕᕐᕈᓯᖏᓐᓂᒃ ᐊᒻᒪᓗ ᓄᐃᑦᓯᒋᐊᒥᒃ 
ᐱᒍᓐᓇᓯᐊᕐᑕᖏᓐᓂᒃ, ᑕᒪᒋᓐᓂᒃ ᐃᓕᑦᓯᓇᑦᓯᐊᓱᑎᒃ.

ᑲᒃᑲᓛᑦ ᓇᔪᕐᓯᕕᒻᒥ ᐃᓕᓐᓂᐊᓲᑦ ᐃᓄᐃᑦ ᐃᓕᕐᕈᓯᖏᓐᓂᒃ ᐊᒥᓱᓂᒃ ᓱᖃᑦᓯᓂᕐᓂᒃ 
ᐃᓚᐅᖃᑦᑕᓱᑎᒃ. ᖃᖓᑐᐃᓐᓇᓕᒫᑦ ᐅᓂᒃᑳᕕᐅᓲᑦ, ᓴᓇᖕᖑᐊᒍᓐᓇᑎᑕᐅᓲᑦ ᐊᓪᓚᖑᐊᕐᓂᓂᒃ 
ᓴᓇᖕᖑᐊᓂᕐᓂᓗ, ᐱᖕᖑᐊᑎᑕᐅᓲᑦ ᐃᓄᐃᑦ ᐱᖕᖑᐊᕈᓯᖏᓐᓂᒃ, ᐊᒻᒪᓗ ᐃᓕᓐᓂᐊᑎᑕᐅᓲᑦ 
ᐆᒪᔪᕐᓂᒃ ᑕᕐᕋᒥᐅᑕᓂᒃ. ᓇᔪᕐᓯᕕᒃ ᓂᕿᑐᐃᓐᓇᑖᕐᑎᑕᐅᑐᐊᕐᒪᑦ, ᐱᓇᓱᑦᑏᑦ ᓇᑲᑎᕆᓲᑦ 
ᑕᑯᓐᓈᑎᑦᓯᓱᑎᒃ ᑲᒃᑲᓛᓂᒃ ᐃᓕᓐᓂᐊᑎᒐᓱᑦᓱᒋᑦ ᖃᓄᖅ ᐅᓗᐃᑦ ᐊᑐᕐᑕᐅᓲᖑᒻᒪᖔᑕ.

ᒥᕐᓱᕕᒃ ᐱᒻᒪᕆᐅᑎᑕᐅᓲᖅ ᐊᑑᑎᖃᑦᓯᐊᒪᑦ ᓄᓇᓕᒻᒥ ᐃᑲᔪᓲᖑᒻᒪᑦ ᐊᓯᐅᔨᑦᑌᓕᓂᕐᒥᒃ 
ᐃᓄᐃ ᑦ ᐃᓕ ᕐ ᕈᓯᖏᓐᓂ ᒃ ᐊ ᒻ ᒪᓗ ᐃᓄᓐᓂ ᒃ ᐅᐱᒍᓱ ᓐᓂᓴᐅᑎ ᑦ ᓯ ᓲᖅ 
ᐱᒻᒪᕆᐅᓂᕐᓴᐅᑎᑕᐅᓲᖑᑦᓱᓂᓪᓗ. ᒥᕐᓱᕕᒃ ᐱᒻᒪᕆᐅᑎᑕᐅᑦᓯᐊᑐᖅ ᐊᕐᓀᑦ 
ᑲᑎᐅᑎᓲᖑᒻᒪᑕ ᐃᓕᓐᓂᐊᕆᐊᕐᑐᖃᑕᐅᓲᖑᑦᓱᑎᓪᓗ. ᐃᓕᓴᕐᕕᒃ ᐊᑐᐃᓐᓇᕈᕐᑎᓯᓲᖑᒻᒥᔪᖅ 
ᐊᓪᓚᖑᐊᕆᐊ ᕐ ᑐᒍᒪᔪᓂ ᒃ ᓴᓇᖕᖑᐊᕈᒪᔪᓄᓪᓘᓃᑦ ᒥ ᕐ ᓱᕕ ᒻᒥ ,  ᐊ ᒻ ᒪᓗ 
ᖃᓄᐃᖕᖏᓯᐊᕐᓂᓕᕆᔨᒃ ᐊᐅᓚᑦᓯᓲᖅ ᐊᒥᓱᓂᒃ ᓱᖃᑦᓯᓂᕐᓂᒃ ᑌᑲᓂ.

ᐊᒥᓱᐃᑦ ᓱᖃᑦᓯᓃᑦ ᐃᓕᑦᓯᓇᖕᖏᑑᒐᓗᐊᕐᐸᑕ ᐃᓕᓴᕐᕕᒥ ᐊᑑᑎᓲᑦ ᐃᓄᐃᑦ 
ᐃᓕᕐᕈᓯᖏᓐᓂᒃ ᐊᒻᒪᓗ ᖃᐅᔨᒪᔭᐅᑦᓯᐊᓲᑦ. ᐸᕐᓇᓯᒪᐅᑎᒃ ᐊᓐᓇᓯᒪᒐᓱᐊᕐᓂᖅ ᑕᕐᕋᒥ 
ᐃᓕᓐᓂᐊᑎᑦᓯᒍᓐᓇᓲᖑᒻᒥᔪᖅ ᐅᕕᒐᕐᑐᓂᒃ ᓄᓇᐅᑉ ᒥᑦᓵᓄᑦ ᐊᒻᒪᓗ ᖃᓄᖅ 
ᐊᓐᓇᐅᒪᑦᓯᐊᕈᓐᓇᕋᔭᕐᒪᖔᑕ.

ᓄᓇᓕᒃ ᖃᐅᔨᒪᔭᐅᑦᓯᐊᑐᖅ ᓴᓇᖕᖑᐊᑎᒻᒪᕆᖏᓐᓄᑦ, ᐊᒻᒪᓗ ᐃᓚᖏᑦ ᓴᓇᖕᖑᐊᑎᖏᑦ 
ᐱᔪᓐᓇᑐᕕᓃᑦ ᐃᓕᓐᓂᐊᕆᐊᒥᒃ ᐊᒻᒪᓗ ᖃᓄᖅ ᓄᐃᑕᑎᑦᓯᓯᐊᕈᓐᓇᒪᖔᑕ 
ᓴᓇᖕᖑᐊᑕᕕᓂᕐᒥᓂᒃ. ᖃᓄᐃᑦᑐᑐᐃᓐᓀᑦ ᐃᓕᓐᓂᐊᒐᑦᓭᑦ ᓴᓇᖕᖑᐊᓂᕐᒨᓕᖓᔪᓂᒃ 
ᐸᕐᓇᑕᐅᓲᑦ ᓄᓇᓕᒻᒥ ᐊᓯᐅᔨᑦᑌᓕᒐᓱᑦᓱᑎᒃ ᐃᓄᐃᑦ ᓴᓇᖕᖑᐊᕈᓯᖏᓐᓂᒃ, ᐊᒻᒪᓗ 
ᐊᑑᑎᔭᐅᑦᓯᐊᓲᑦ. ᐃᓄᐃᑦ ᐃᑉᐱᒋᔭᓖᑦ ᐅᐱᒍᓱᓐᓂᒥᒃ ᐱᒍᓐᓇᓕᐅᒥᓯᒪᒍᓐᓇᓂᕐᒥᓗ 
ᐅᐱᒋᔭᐅᑐᐊᕈᑎᒃ ᐱᒍᓐᓇᓯᐊᕐᑕᒥᓄᑦ . ᓴᓇᖕᖑᐊᕕᒃ ᐱᕕᑦᓴᐅᓯᐊᕐᒥᔪᖅ 
ᓇᑯᕆᔭᐅᑦᓯᐊᓲᖑᑦᓱᓂᓪᓗ ᓄᓇᓕᓐᓄᑦ.

ᕿᒻᒦᑦ ᕿᒧᑦᓯᓲᑦ ᐱᒻᒪᕆᐅᑦᓯᐊᑐᑦ ᐃᓄᐃᑦ ᐃᓅᓂᖏᓐᓄᑦ, ᐊᒻᒪᓗ ᐃᓄᐃᑦ 
ᐊᓕᐊᓱᑦᓯᐊᓲᑦ ᑕᑯᓐᓈᕆᐊᒥᒃ ᕿᒧᑦᓯᑎᓂᒃ ᕿᒻᒥᓂᓪᓗ ᕿᒧᑦᓯᓲᓂᒃ ᓄᓇᓕᒻᒥ. 
ᓲᓱᒋᓲᖑᔭᖏᑦ ᐁᑦᑐᐃᓲᖑᑦᓱᑎᓪᓗ ᓂᕿᓂᒃ ᐊᑭᖃᖕᖏᑐᓂᒃ ᕿᒻᒥᖏᓐᓄᑦ. ᐃᓕᓴᕐᕕᒃ 
ᓄᐃᑦᓯᓚᐅᔪᖅ ᐸᕐᓇᓯᒪᐅᑎᒥᒃ ᕿᒧᑦᓯᓂᕐᒨᓕᖓᔪᒥᒃ ᐊᓯᐅᔨᑦᑌᓕᖁᔨᑦᓱᑎᒃ ᐃᓄᐃᑦ 
ᐃᓕᕐᕈᓯᖏᓐᓂᒃ.

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᐊᒥᓱᐃᑦ ᐊᕐᓀᑦ ᐊᓕᐊᓱᑦᓯᐊᓲᑦ ᐃᓚᐅᓕᑐᐊᕋᒥᒃ 
ᐸᕐᓇᓯᒪᐅᑎᓂᒃ ᓴᓇᖕᖑᐊᓅᓕᖓᔪᓂᒃ ᓴᓇᖕᖑᐊᕕᒻᒥ.

	+ ᐅᕕᒐᕐᑐᐃᑦ ᑲᒃᑲᓛᓗ ᐱᔪᓐᓇᑐᐃᑦ ᖃᓄᐃᑦᑐᑐᐃᓐᓇᓂᒃ 
ᓱᓇᓱᐊᕐᑕᕕᓂᕐᓂᒃ ᓄᓇᓕᒻᒥ ᐃᓕᓐᓂᐊᕆᐊᒥᒃ ᐃᓄᐃᑦ 
ᐃᓕᕐᕈᓯᖏᓐᓂᒃ.

	+ ᐊᒥᓱᐃᑦ ᐃᓚᒌᑦ ᐃᑉᐱᒋᔭᓖᑦ ᐊᒡᒍᐃᓂᑐᐊᕈᑎᒃ 
ᖃᐅᔨᒪᓂᕐᓂᒃ ᑲᒃᑲᓛᓄᑦ ᐱᒻᒪᕆᐅᑦᓯᐊᒪᑦ 
ᐃᓕᓐᓂᐊᓂᖏᓐᓄᑦ ᐊᒻᒪᓗ ᐃᑉᐱᒍᓱᑦᓯᐊᓂᕐᒧᑦ 
ᖃᐅᔨᒪᑦᓯᐊᒪᖔᑕ ᒥᕐᓱᒋᐊᒥᒃ, ᐃᒐᒋᐊᒥᒃ, 
ᐆᒪᔪᕐᓂᐊᓂᕐᒥᓗ.

	− ᐃᓚᖏᑦ ᐃᓄᐃᑦ ᒥᕐᓱᕕᓕᐊᕈᒪᓲᖑᖕᖏᑐᐃᑦ 
ᓴᓇᖕᖑᐊᕕᒧᓪᓘᓃᑦ ᑮᑕ ᑲᖕᖑᓱᓲᖑᒻᒪᑕ ᐅᕝᕙᓘᓐᓃᑦ 
ᑲᖕᖑᓱᒻᒪᑕ ᒥᕐᓱᓯᑎᐅᓂᕐᓴᓂᒃ ᓴᓇᖕᖑᐊᓯᑎᐅᓂᕐᓴᓂᓪᓗ.

ᐃᓄᐃᑦ 
ᐱᒍᒪᔭᖏᑦ

	• ᐊᖏᓂᕐᓴᒥᒃ ᓴᓇᖕᖑᐊᕕᒻᒥ ᐊᒥᓲᓕᕐᑎᕆᒍᓐᓇᑐᒥᒃ, 
ᓯᐅᑎᒥᐅᑕᓂᒃ ᕿᑎᕐᓯᒥᓐᓂᓗ ᐅᔭᒥᓐᓂᓗ 
ᓴᓇᕕᐅᒐᔭᕐᑐᒥᒃ, ᐊᓪᓚᖑᐊᕐᕕᓕᐅᕐᕕᒥᓪᓗ, ᐊᓯᖏᓪᓗ.

	• ᑕᑯᓯᒪᓂᖅ ᐊᒥᓲᓂᕐᓴᓂᒃ ᐃᓄᑐᖃᕐᓂᒃ 
ᒥᕐᓱᕕᓕᐊᖃᑦᑕᓂᕐᓴᐅᓕᕐᓗᑎᒃ ᐃᓕᓐᓂᐊᑎᑦᓯᒋᐊᕐᑐᓗᑎᒃ 
ᓄᑲᕐᓯᓂᒃ ᑭᖑᕚᕇᓂᒃ ᒥᕐᓱᓂᕐᒥᒃ ᐊᒻᒪᓗ 
ᐃᓕᓐᓂᐊᑎᑦᓯᓗᑎᒃ ᐊᓐᓇᕌᑦ ᓱᓇᐅᓂᖏᑦᑕ 
ᑌᔪᐅᒍᓯᖏᓐᓂᒃ.

	• ᐊᒥᓲᓂᕐᓴᓂᒃ ᒥᕐᓱᔫᕐᑖᓗᑎᒃ, ᐊᑭᖃᖕᖏᑐᓂᒃ 
ᒥᕐᓱᒐᑦᓴᓂᓪᓗ ᐱᑖᕐᑎᑕᐅᓗᑎᒃ, ᖃᕆᑕᐅᔭᑖᕐᑎᑕᐅᓗᑎᓪᓗ 
ᐊᒥᓲᓕᕐᑎᒋᐅᑎᒥᓪᓗ ᐃᓕᑦᓯᐅᑎᓄᑦ.

	• ᐊᒥᓲᓂᕐᓴᓂᒃ ᓱᖃᑦᓯᓂᕐᓂᒃ ᐱᖕᖑᐊᖃᑎᖃᕐᑎᓯᒍᓐᓇᑐᓂᒃ 
ᐃᓄᑐᖃᕐᓂᒃ ᐅᕕᒐᕐᑐᓂᓪᓗ.

	• ᓱᓇᓱᐊᕐᓂᓂᒃ ᐊᓯᐅᔨᑦᑌᓕᑎᑦᓯᒍᓐᓇᑐᓂᒃ ᖃᐅᔨᒪᓂᕐᓂᒃ 
ᐃᓄᐃᑦ ᐋᓐᓂᐊᓯᐅᕈᓯᖏᓐᓂᒃ.

ᐃᓅᓂᖅ (2)

ᓇᑭᑦ ᐱᔪᑦ
	> ᐊᒫᕐᕕᐅᑉ ᓇᔪᕐᓯᕕᖓᓂᒃ
	> ᓄᓇᓕᐅᑉ ᐱᖕᖑᐊᕕᖓᓂᒃ
	> ᓄᓇᓕᐅᑉ ᖁᐊᖃᐅᑎᐊᓗᖓᓂᒃ
	> ᓄᓇᓕᐅᑉ ᐃᒐᕕᖓᓂᒃ
	> ᑯᐊᐸᒃᑯᓂᒃ
	> ᐆᒪᔪᕐᓂᐊᑎᓂᒃ ᐃᑲᔪᕐᓯᕕᒻᒥᒃ
	> ᓄᕝᕕᑎᐅᑉ ᐃᓕᓴᕐᕕᖓᓂᒃ
	> ᐃᓅᓯᓕᕆᔨᓂᒃ
	> ᐊᕐᓀᑦ ᑲᑐᑦᔨᖃᑎᒌᓐᓂᖏᓐᓂᓗ

ᓄᓇᓕᐅᑉ ᓲᖑᓂᖏᑦ
ᐊᒡᒍᐃᓂᖅ ᐱᒻᒪᕆᐅᑎᑕᐅᔪᖅ ᓄᓇᓕᒻᒥ. ᐃᓄᐃᑦ ᓄᓂᕙᒋᐊᕐᑐᓲᑦ ᑯᐊᓐᓂᑕᕆᐊᓲᖑᑦᓱᑎᓪᓗ 
ᐊᒻᒪᓗ ᐊᓕᐊᓱᓲᑦ ᐊᒡᒍᐃᓕᕋᒥᒃ ᐃᓅᖃᑎᒥᓂᒃ ᓇᑯᕐᓴᕋᔭᕐᑐᒥᒃ ᑭᖕᖒᒪᑦᓯᔪᒥᓪᓘᓃᑦ 
ᕿᑐᕐᖓᖓ ᖃᓂᕐᓗᑐᐊᕐᐸᑦ.

ᓄᓂᕙᒋᐊᕐᓂᖅ ᓱᒐᑦᓴᓯᐊᖅ ᐊᒥᓱᓄᑦ ᐃᓄᓐᓄᑦ. ᓇᑯᕐᓴᓲᑦ ᓄᓇᓕᐊᖃᑕᐅᒍᓐᓇᒋᐊᒥᒃ 
ᐃᓚᓐᓈᖏᓐᓂᒃ ᐃᓚᒻᒥᓂᓪᓗ ᒪᓕᖃᑎᖃᕐᓱᑎᒃ ᐊᒻᒪᓗ ᐊᓂᕐᓵᕆᐊᕐᑐᒋᐊᒥᒃ ᓯᓚᒥ 
ᐊᓂᕐᓵᓯᐊᕐᓂᒥᒃ ᓄᓂᕙᒋᐊᕐᓯᒪᑦᓱᓂ.

ᑮᑕ ᓇᓃᑦᓯᐊᒪᖔ ᓄᓇᓕᒃ, ᐆᒪᔪᕐᓂᐊᓂᖅ ᓇᓗᓇᖕᖏᓚᕿᔪᖅ. ᐃᕗᔨᕕᒃ ᐊᒥᓱᓄᑦ 
ᖃᓄᐃᑦᑐᑐᐃᓐᓇᓄᑦ ᐆᒪᔪᓄᑦ ᐊᕐᖁᓯᖏᓐᓃᑐᖅ. ᖃᓄᐃᑦᑐᑐᐃᓐᓇᓂᒃ ᓇᑦᓯᓕᒃ ᐳᐃᔨᓕᒃ 
ᖁᐸᓄᐊᓂᓪᓗ ᓄᓇᓕᓕᒫᓂ, ᐊᒻᒪᓗ ᑐᑦᑐᓂᒃ ᕿᓚᓗᒐᕐᓂᓗ. ᐊᒥᓱᐹᓗᓐᓂᒃ ᓂᕿᑐᐃᓐᓇᓕᒃ 
ᓄᓇᓕᐅᑉ ᓴᓂᐊᓂ, ᐊᒻᒪᓗ ᑯᐊᐸᒃᑯᑦ ᓂᐅᕕᓲᑦ ᐃᖃᓗᕕᓂᕐᓂᒃ ᓂᕿᑐᐃᓐᓇᓂᓪᓗ 
ᐆᒪᔪᕐᑐᕕᓂᕐᓂᒃ ᐃᖃᓗᑦᑐᕕᓂᕐᓂᓗ ᓂᐅᕐᕈᓯᓯᑦᓱᑎᒃ ᓄᓇᓕᐊᕐᖃᔭᖕᖏᑐᓄᑦ.

ᓄᓇᓖᑦ ᓇᑯᕐᓴᓯᐊᓲᑦ ᓄᓇᓕᐅᑉ ᐅᒥᐊᖓᓂᒃ ᑮᑕ ᑭᖑᑖᕐᑎᓯᓲᖑᒻᒪᑦ , 
ᑕᓪᓗᕈᓐᓇᓯᐅᓲᖑᒻᒪᑦ, ᐁᕕᕕᓂᕐᓂᒃ, ᕿᓚᓗᒐᕕᓂᕐᓂᓗ. ᐃᓄᐃᑦ ᒪᒪᕐᓴᓯᐊᓲᑦ 
ᓂᕆᒋᐊᒥᒃ ᓂᕿᑐᐃᓐᓇᓂᒃ ᑕᕆᐅᕐᒥᐅᑕᓂᒃ ᐆᒪᔪᕕᓂᕐᓂᓗ ᐃᒪᕐᒥᐅᑕᓂᒃ. ᓄᓇᓕᐅᑉ 
ᑲᕙᒫᐱᖓ ᐊᐱᕐᓱᓲᖅ ᐃᓄᓐᓂᒃ ᐅᓇᒻᒥᒍᓱᑦᑐᓂᒃ ᐃᓚᐅᒍᒪᔪᓂᒃ ᐅᒥᐊᕐᑐᑐᓂᒃ ᐊᒻᒪᓗ 
ᐊᐱᕐᓱᓲᑦ ᐆᒪᔪᕐᓂᐊᑎᓂᒃ ᐆᒪᔪᕈᓐᓇᒪᖔᑕ ᓄᓇᕐᖃᑎᒥᓄᑦ.

ᐃᓄᐃᑦ ᖃᐅᔨᒪᑦᓯᐊᑐᐃᑦ ᐱᕈᕐᑐᔭᓂᒃ, ᑯᐊᓐᓂᓂᓪ, ᐸᐅᕐᖓᓂᓪᓗ, ᐱᕈᕐᓯᐊᓂᓪᓗ 
ᒪᒥᓴᕐᓂᒍᓐᓇᑐᓂᒃ ᐋᓐᓂᐊᓂᒃ. ᑕᒪᓐᓇ ᖃᐅᔨᒪᔭᐅᑦᓯᐊᑐᖅ ᓄᓇᓕᓐᓄᑦ ᑮᑕ ᐃᓄᓕᒫᑲᓭᑦ 
ᐱᕈᕐᓴᑕᐅᓯᒪᒻᒪᑕ ᒪᓕᑦᑎᑕᐅᖃᑦᑕᓱᑎᒃ ᐊᖓᔪᕐᖄᒥᓂᒃ ᓄᓇᓕᐊᓕᑐᐊᕈᑎᒃ. 
ᐃᓕᓐᓂᐊᑎᑕᐅᖃᑦᑕᓯᒪᒻᒪᑕ ᓱᓀᑦ ᒪᒥᓴᐅᑕᐅᒍᓐᓇᒪᖔᑕ ᐃᒡᒋᐊᓕᕆᔪᓄᑦ ᐅᕝᕙᓘᓐᓃᑦ 
ᓱᓀᑦ ᐃᑎᑦᑕᕈᓐᓀᑎᑦᓯᒍᓐᓇᒪᖔᑕ.

ᖃᓄᐃᑦᑐᑐᐃᓐᓀᑦ ᓱᓇᓱᐊᕐᑕᕕᓃᑦ ᐃᑲᔪᕐᓂᒧᑦ ᐃᓄᓐᓂᒃ ᑭᖕᖒᒪᑦᓯᔪᓂᒃ. ᐃᓄᓕᕆᔩᑦ 
ᐊᐅᓚᑦᓯᓲᑦ ᓄᓇᓕᐅᑉ ᐃᒐᕕᖓᓂᒃ ᐊᒻᒪᓗ ᐁᑦᑐᑐᐃᓲᑦ ᓂᕿᓂᒃ ᐊᒥᐊᒃᑯᑐᓂᒃ ᓴᓇᔩᑦ 
ᒪᙯᕝᕕᖓᓂ ᓄᓇᓕᓐᓄᑦ. ᓄᓇᓕᐅᑉ ᖃᓄᐃᖕᖏᓯᐊᕐᓂᓕᕆᔨᖓ ᐁᑦᑐᑐᐃᓲᖅ 
ᓂᕿᑖᕈᑎᑦᓴᓂᒃ ᓄᑕᕋᑦᓴᓕᓐᓄᑦ, ᐊᒻᒪᓗ ᓂᕿᑐᐃᓐᓇᖃᑐᐊᕈᑎᒃ, ᐆᒪᔪᕐᓂᐊᑎᓂᒃ 
ᐃᑲᔪᕐᓯᕕᒃ (HSP) ᐁᑦᑐᑐᐃᓲᖑᒻᒥᔪᖅ ᐃᓄᑐᖃᕐᓄᑦ, ᐅᐃᒡᒐᓂᕐᓄᑦ, ᐃᓚᒌᓄᓪᓗ 
ᕿᑐᕐᖓᓕᓐᓄᑦ.

ᓂᖀᑦ

ᓂᖀᑦ (2)

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᑲᒃᑲᓛᑦ ᓇᔪᕐᓯᕕᒻᒥ ᓂᕿᑐᐃᓐᓇᑖᓲᑦ ᐊᒻᒪᓗ 
ᐊᓃᖕᖑᐊᑎᑕᐅᓲᑦ ᓄᓇᕙᒋᐊᕐᑐᑎᑕᐅᖃᑦᑕᓱᑎᒃ.

	+ ᐃᓕᓴᕐᕕᒃ ᐅᓪᓛᕈᒥᑕᕐᑎᓯᓲᖅ ᐃᓕᓐᓂᐊᑎᓂᒃ.

	+ ᐃᓄᐃᑦ ᐃᓚᖕᖏᑐᕕᓃᑦ ᓂᕿᑖᕐᑎᑕᐅᓲᑦ ᐊᕐᓀᑦ 
ᑲᑐᑦᔨᖃᑎᒌᓐᓂᖏᓐᓄᑦ.

	− ᐃᓚᖏᑦ ᐃᓄᐃᑦ ᐅᑕᕐᕿᓲᑦ ᐆᒪᔪᕐᓂᐅᑎᓂᒃ 
ᐆᒪᔪᕕᓂᕐᓂᒃ ᐊᓐᓇᑐᕐᑐᕕᓂᐅᒻᒪᖔᑕ ᐆᒪᔪᕐᓯᐅᖏᑦᓱᑎᒃ.

	− ᐃᓄᐃᑦ ᖃᐅᑕᒫᑦ ᐱᔪᓐᓇᓲᖑᖕᖏᑐᐃᑦ ᓂᕿᑐᐃᓐᓀᑦ 
ᓱᓇᑯᑦᓯᐅᓂᖏᓐᓂᒃ ᓂᕿᑐᐃᓐᓇᑖᕐᑎᑕᐅᓕᕋᒥᒃ 
ᐆᒪᔪᕐᓂᐊᑎᒃᑯᓂᒃ.

	− ᑮᓇᐅᔦᑦ ᑐᕌᒐᓖᑦ ᓂᕿᑐᐃᓐᓇᓄᑦ ᐃᑭᓪᓕᒋᐊᕐᑕᐅᔪᕕᓂᖅ 
ᑮᑕ ᓄᓇᓕᐅᑉ ᑭᖕᖒᒪᒋᕐᖄᓲᖏᑦ ᐊᑭᓕᒋᐊᖃᕐᒪᑦ 
ᓄᓇᓕᐅᑉ ᐅᒥᐊᖓᓂᒃ.

ᐃᓄᐃᑦ 
ᐱᒍᒪᔭᖏᑦ

	• ᑮᓇᐅᔦᑦ ᑐᕌᒐᓖᑦ ᐊᒥᓱᒍᕐᑎᑕᐅᓗᑎᒃ ᐆᒪᔪᕐᓂᐊᑎᓂᒃ 
ᐃᑲᔪᕐᓯᕕᒻᒧᑦ ᐊᓐᓂᑐᕐᑐᕕᓂᐅᔪᖃᑐᐊᕐᐸᑦ.

	• ᐊᒥᓲᓂᕐᓴᓂᒃ ᓄᑖᖑᓂᕐᓴᓂᒃ ᓱᓇᒐᓚᑦᑖᑎᑕᐅᓗᑎᒃ 
ᐊᑐᐃᓐᓇᖃᕐᑎᑕᐅᓗᑎᒃ.

	• ᓂᐅᕕᐊᑦᓭᑦ ᑯᐊᐸᒥ ᐊᑭᑭᓪᓕᒋᐊᕈᓐᓇᑎᑕᐅᓗᑎᒃ.

ᓇᑭᑦ ᐱᔪᑦ
	> ᐊᒫᕐᕕᐅᑉ ᓇᔪᕐᓯᕕᖓᓂᒃ
	> ᐆᒪᔪᕐᓂᐊᑎᓂᒃ ᐃᑲᔪᕐᓯᕕᖓᓂᒃ
	> ᓄᕝᕕᑎᐅᑉ ᐃᓕᓴᕐᕕᖓᓂᒃ
	> ᓄᓇᓕᐅᑉ ᑲᕙᒫᐱᖓᓂᒃ
	> ᕿᓂᕐᑎᓂᒃ
	> ᐃᓅᓯᓕᕆᔨᓂᒃ
	> ᐆᒪᔪᕐᓂᐊᑏᑦ 
ᑲᑎᖕᖓᔨᐊᐱᖓᓂᓪᓗ

ᓄᓇᓕᐅᑉ ᓲᖑᓂᖏᑦ
ᐃᓄᐃᑦ ᓄᓇᓕᐊᕈᓐᓇᓯᐊᓲᑦ, ᐅᐱᕐᖔᒥᓗᐊᖕᖑᐊᖅ. ᑭᖕᖒᒪᑦᓯᓲᖑᖕᖏᑐᐃᑦ 
ᐃᓂᕐᕋᐅᑎᒥᒃ ᐱᓱᒍᓐᓇᓲᖑᒻᒪᑕ ᐆᒪᔪᕐᓂᐊᕕᐅᓲᓂᒃ.

ᓱᒐᓱᐊᕐᓂᖅ ᓄᓇᒥ ᓄᓪᓚᖓᓇᕐᑐᖅ, ᐊᒻᒪᓗ ᐃᓄᐃᑦ ᓄᓇᓕᒻᒦᒍᒣᑐᐊᕋᒥᒃ 
ᐱᓱᕋᔮᕆᐊ ᕐ ᑐ ᓲ ᑦ ,  ᐅ ᕝᕙᓘ ᓐᓃ ᑦ ᒪᙯᒋᐊ ᕐ ᑐ ᓲ ᑦ ,  ᐃᖃᓗ ᑦᓯᐅᒋᐊ ᕐ ᑐ ᓲ ᑦ , 
ᐆᒪᔪᕐᓯᐅᒋᐊᕐᑐᓱᑎᓪᓘᓃᑦ. ᐃᕗᔨᕕᒻᒥᐅᑦ ᐃᑉᐱᒋᔭᓖᑦ ᓄᓇᓕᐊᕐᓂᖅ ᐃᑲᔪᑦᓯᐊᓲᖑᒻᒪᑦ 
ᐃᓱᒫᓗᒋᔭᕐᒥᓂᒃ ᐋᕐᕿᒋᐊᕐᓂᓲᖑᒻᒪᑦ. ᐊᓕᐊᓱᓲᑦ ᓄᓇᓕᐊᖃᑎᖃᓕᑐᐊᕋᒥᒃ ᐃᓚᓐᓈᒥᓂᒃ 
ᐃᓚᒥᓂᓪᓗ ᐊᒻᒪᓗ ᑕᑯᓐᓈᓕᑐᐊᕈᑎᒃ ᐆᒪᔪᕐᓂᒃ ᙯᒋᐊᖃᑦᑕᑐᓂᒃ ᓄᓇᓕᐅᑉ ᓴᓂᐊᓂ, 
ᐆᑦᑑᑎᒋᓗᒍ ᕿᓚᓗᒑᓗᐃᑦ ᑲᖏᕐᓱᒥ.

ᕿᓂᕐᑏᑦ ᐊᒻᒪᓗ ᑳᓇᑕᐅᑉ ᐅᓇᑕᕐᑎᖏᑦ ᐱᒻᒪᕆᐅᑎᑕᐅᔫᒃ ᐱᕕᑦᓴᓯᐊᖑᓂᕋᕐᑕᐅᓲᖑᒻᒪᑏᒃ 
ᐃᑉᐱᒍᓱᓲᖑᒻᒪᑏᒃ ᐃᓄᐃᑦ ᓴᐳᒻᒥᓂᖃᑦᓯᐊᒪᖔᑕ ᐃᒪᓕᑐᐊᕋᒥᒃ ᓄᓇᓕᐊᓕᑐᐊᕋᒥᓪᓘᓃᑦ. 
ᓱᔪᖃᑐᐊᕐᐸᑦ, ᖃᐅᑕᒫᑲᓴᒃ ᑖᒃᑯᐊ ᐱᕕᑦᓵᒃ ᖃᓂᓐᓂᓴᐅᓲᒃ ᐊᒻᒪᓗ ᓱᑲᑦᑐᒥᒃ ᑲᒪᒍᓐᓇᓲᒃ, 
ᐊᓐᓇᑎᑦᓯᓲᒃ ᐃᓄᓐᓂᒃ ᐃᓅᓚᕿᑦᓱᑎᒃ. ᓄᓇᓕᒃ ᕿᓂᕐᑎᖃᕐᒥᔪᖅ ᐃᓕᓐᓂᐊᓯᒪᔪᒥᒃ 
ᐊᓪᓚᕕᑦᓴᑖᕐᑎᑕᐅᓯᒪᔪᒥᒃ ᐃᒫᓃᓐᓂᑯᑦ.

ᓄᓇᓖᑦ ᐃᑉᐱᒋᔭᓖᑦ ᖃᐅᔨᒪᑦᓯᐊᓂᖏᓐᓂᒃ ᐆᒪᔪᐃᑦ ᙯᒋᐊᓕᕐᐸᑕ ᓄᓇᓕᒻᒧᑦ, ᑮᑕ 
ᓱᑲᑦᑐᒥᒃ ᑐᓴᕐᑎᑕᐅᓲᖑᒻᒪᑕ ᑐᓴᐅᑎᒃᑯᑦ ᖃᐅᑕᒫᑦ ᑎᒋᒐᓐᓂᐊᖃᓕᑐᐊᕐᒪᑦ 
ᓇᓄᖃᓕᑐᐊᕐᒪᓘᓐᓃᑦ ᓄᓇᓕᒻᒥ. ᐃᕗᔨᕕᒃ ᐱᓇᓱᑦᑎᓕᒃ ᕿᒻᒥᓂᐊᕐᑎᒥᒃ ᑲᒪᓲᒥᒃ 
ᑎᒋᒐᓐᓂᐊᓂᒃ ᐁᑦᑐᐃᑎᑦᓯᑌᓕᓂᕐᒥᒃ ᖃᓂᒻᒪᓈᓗᒻᒥᒃ ᕿᒻᒥᓄᑦ. ᑕᒪᓐᓇ ᐃᑉᐱᒍᓱᑦᓯᐊᓲᖅ 
ᓄᓇᓕᒃ ᓄᓇᓕᐅᑉ ᓴᓂᐊᓂᓗ ᓴᐳᒻᒥᓂᖃᑦᓯᐊᒪᖔᑕ ᐃᓄᓐᓄᑦ.

ᐊᒥᓱᐃᑦ ᐅᕕᒐᕐᑐᐃᑦ ᐃᓕᑦᓯᒍᒪᓲᑦ ᐆᒪᔪᕐᓂᐊᓂᕐᒥᒃ ᐊᒻᒪᓗ ᓄᓇᓕᐊᓲᑦ ᐃᓚᒻᒥᓂᒃ 
ᒪᓕᑦᓱᑎᒃ ᓄᐃᑦᓯᒍᒪᑦᓱᑎᒃ ᐱᒍᓐᓇᓛᕐᑕᖏᓐᓂᒃ. ᐸᕐᓇᓯᒪᐅᑎᒃ ᐅᑭᐅᕐᑕᑐᒥ 
ᐊᓐᓇᓯᒪᒐᓱᐊᕐᓂᒧᑦ ᐱᕕᑦᓴᐅᓯᐊᕐᒥᔪᖅ ᐃᓕᓐᓂᐊᑎᑦᓯᒍᓐᓇᒪᑦ ᐱᒍᓐᓇᐅᑎᓂᒃ 
ᐆᒪᔪᕐᓂᐊᓅᓕᖓᔪᓂᒃ.

ᓄᓇ

ᓄᓇ (2)

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᐊᒥᓱᐃᑦ ᐅᕕᒐᕐᑐᐃᑦ ᒪᓕᓲᑦ ᐊᖓᔪᕐᖄᒥᓂᒃ 
ᓄᓇᓕᐊᖃᑕᐅᑦᓱᑎᒃ.

	− ᑮᓇᐅᔭᖃᑦᓯᐊᖏᓪᓚᖅ ᐸᕐᓇᒍᑎᓄᑦ 
ᓄᓇᓕᐊᕐᑎᓯᒍᓐᓇᕋᔭᕐᑐᓂᒃ ᐃᓄᑐᖃᕐᓂᒃ ᓄᓇᒧᑦ.

	− ᐃᓄᐃᑦ ᑐᑭᓯᒪᖕᖏᑐᐃᑦ ᐆᒪᔪᐃᑦ ᒪᓕᒐᖏᓐᓂᒃ ᐊᒻᒪᓗ 
ᐃᓄᐃᑦ ᐃᓱᒪᓲᑦ ᑖᒃᑯᐊ ᒪᓕᒉᑦ ᐊᑑᑎᔭᐅᑎᑕᐅᓯᒪᔪᓂᒃ 
ᑮᑕ ᐃᓄᐃᑦ ᐅᑉᐱᒋᔭᐅᑦᓯᐊᖏᒻᒪᑕ.

	− ᐃᓚᖏᑦ ᐃᓄᐃᑦ ᐃᑉᐱᒋᔭᓖᑦ ᐆᒪᔪᕐᓂᐊᑎᓂᒃ 
ᐃᑲᔪᕐᓯᕕᒻᒥᒃ ᓲᓱᑦᓴᕈᓇᐅᓂᖓᓂᒃ ᐃᓄᓐᓂᒃ 
ᐆᒪᔪᕐᓂᐊᓂᕐᒧᑦ ᑮᓇᐅᔭᕐᓄᑦ, ᐆᒪᔪᕐᓂᐊᔪᑦᓴᐅᖔᕐᓱᑎᒃ 
ᐃᑲᔪᖔᕐᑐᓴᐅᑦᓱᑎᒃ ᓄᓇᓕᓐᓂᒃ ᑭᖕᖒᒪᑦᓯᔪᓂᒃ.

	− ᐃᓄᐃᑦ ᐃᓂᕐᕋᐅᑎᖃᖕᖏᑐᐃᑦ, 
ᓄᓇᓕᐊᕐᖃᔭᑦᓯᐊᓲᖑᖕᖏᑐᐃᑦ ᐅᑭᐅᒥ.

	− ᑮᑕ ᓱᓇᓕᒫᑦ ᐊᐅᓚᒍᑎᐅᒍᓐᓇᑐᐃᑦ ᐊᑭᑐᓗᐊᓲᖑᒻᒪᑕ, 
ᐊᒥᓱᐃᑦ ᐃᓄᐃᑦ ᐆᒪᔪᕐᓂᐊᖃᔭᑦᓯᐊᓚᕿᓲᖑᖕᖏᑐᐃᑦ.

ᐃᓄᐃᑦ 
ᐱᒍᒪᔭᖏᑦ

	• ᒥᕐᖑᐃᓯᕐᕕᑖᕐᓗᑎᒃ, ᓴᐳᒻᒥᓂᖃᕋᓱᓪᓕᓗᑎᒃ ᓄᓇᒥᒃ 
ᐊᒻᒪᓗ ᓄᐃᑦᓯᒐᓱᓪᓗᑎᒃ ᒪᑭᑕᒍᑎᑦᓴᓂᒃ ᑮᓇᐅᔭᑎᒍᑦ 
ᓄᓇᓕᒻᒧᑦ.

	• ᐃᓚᐅᑎᑕᐅᒍᓐᓇᓗᑎᒃ ᑐᑭᑖᕋᓱᓕᕈᑎᒃ ᖃᑦᓯᓂᒃ 
ᐆᒪᔪᕈᓐᓇᒪᖔᑕ.

	• ᕿᒥᕐᕈᑕᐅᓗᓂ ᐆᒪᔪᕐᓂᐊᑎᓂᒃ ᐃᑲᔪᕐᓯᖓ ᐊᒻᒪᓗ 
ᐃᑉᐱᒍᓱᑦᓯᐊᓂᕐᓴᐅᖃᑦᑕᓗᑎᒃ ᓄᓇᓖᑦ ᑭᖕᖒᒪᒋᔭᕐᒥᓂᒃ, 
ᐊᒻᒪᓗ ᓲᓱᑦᓴᖃᑦᑕᓗᑎᒃ ᐃᓄᓐᓂᒃ ᐆᒪᔪᕐᓂᐊᖃᑦᑕᖁᓗᒋᑦ 
ᓇᒻᒥᓂᖅ ᐊᒻᒪᓗ ᐃᑲᔪᖃᑦᑕᖁᓗᒋᑦ ᐃᓄᓐᓂᒃ 
ᓄᓇᓕᐊᕐᖃᔭᖕᖏᑐᓂᒃ.

ᓄᓇᓕᐅᑉ ᓲᖑᓂᖏᑦ
ᐃᓕᓴᕐᕕᒃ ᐊᑐᓲᖅ ᖃᓄᐃᑦᑐᑐᐃᓐᓇᓂᒃ ᐊᑦᔨᒌᖕᖏᑐᓂᒃ ᓄᑖᓂᒃ ᑲᔪᖏᕐᓭᒍᑎᓂᒃ 
ᐃᓕᓐᓂᐊᑎᓄᑦ ᐃᓕᓐᓂᐊᓂᕐᒧᑦ. ᓄᓇᓕᒻᒥ ᓴᓇᖕᖑᐊᑎᓕᒃ ᖃᕆᑕᐅᔭᒃᑯᑦ ᓴᓇᖕᖑᐊᓲᒥᒃ 
ᐱᐅᒃᑯᑎᓂᒃ ᐃᓕᓐᓂᐊᒐᑦᓴᓅᓕᖓᔪᓂᒃ, ᐆᑦᑑᑎᒋᓗᒋᑦ ᐱᖕᖑᐊᓂᒃ ᐊᒻᒪᓗ ᐅᓂᒃᑳᓂᒃ 
ᐊᑑᑎᔪᓂᒃ ᐃᓄᐃᑦ ᐃᓕᕐᕈᓯᖏᓐᓂᒃ, ᐊᒻᒪᓗ ᐊᐅᓚᔫᓂᒃ ᐃᓕᓐᓂᐊᓂᕐᓅᓕᖓᔪᓂᒃ 
ᐊᒻᒪᓗ ᑲᒃᑲᓛᓯᐅᑏᑦ ᑕᑯᓐᓈᒐᓂᒃ. ᐃᓕᓴᕐᕕᒃ ᐊᒥᓲᓕᕐᑎᕆᐅᑎᖃᕐᒥᔪᖅ 3D printer-ᒥᒃ 
ᓄᐃᑦᓯᒍᓐᓇᑐᒥᒃ ᐃᓄᐃᑦ ᐊᓪᓚᒍᓯᖏᓐᓂᒃ. ᐃᓕᓐᓂᐊᑏᑦ ᓲᓱᒋᔭᐅᓲᑦ ᐅᖄᒍᓐᓇᓯᐊᖁᑦᓱᒋᑦ 
ᓇᒻᒥᓂᖅ, ᓴᓇᖕᖑᐊᒐᓱᖃᑦᑕᓗᑎᒃ, ᐊᒻᒪᓗ ᐃᓕᓐᓂᐊᓕᑐᐊᕈᑎᒃ ᐊᓕᐊᓱᖃᑦᑕᓗᑎᒃ. 
ᐃᓕᓐᓂᐊᕆᐊᕐᑐᓂᖅ ᐱᐅᓯᐅᒥᓕᕐᑐᕕᓂᖅ ᐊᕐᕌᒎᓚᐅᔪᓂ.

ᐃᓕᓴᕐᕕᒃ ᖃᐅᔨᒐᓱᓲᖑᒻᒥᔪᖅ ᖃᓄᕆᐊᓪᓚᖅ ᐱᐅᓯᕚᓪᓕᕈᓐᓇᒪᖔᑕ ᐱᒍᑦᔨᒍᑎᖏᓐᓂᒃ. 
ᐸᕐᓀᓲᖅ ᓱᖃᑦᓯᓂᕐᓂᒃ ᑲᒪᒍᓐᓇᑐᓂᒃ ᐃᓪᓗᐊᕈᓯᕐᓂᒃ ᐃᓕᓐᓂᐊᑎᑦᓯᔨᒃ ᐱᓇᓱᖕᖏᑐᐊᕐᐸᑦ 
ᐊᒻᒪᓗ ᐊᐅᓚᑦᓯᒍᓐᓇᑐᓂᒃ ᖃᓄᐃᑦᑐᑐᐃᓐᓇᓂᒃ ᓱᖃᑦᓯᓂᕐᓂᒃ ᐅᑯᐊ ᐆᑦᑑᑎᒋᓗᒋᑦ 
ᐅᖄᖃᑎᖃᕐᓂᖅ ᑲᑎᖕᖓᓂᐊᕈᑎᖃᕐᓗᑎᒃ, ᐱᖕᖑᐊᓗᑎᒃ, ᐊᐅᓚᔫᕐᓗᑎᓪᓗ. ᐃᓕᓴᕐᕕᒃ 
ᑐᑭᓯᒪᑦᓯᐊᓲᖑᒻᒪᑦ , ᐱᓇᓱᑦᑎᖏᑦ ᓲᓱᒋᔭᐅᓲᑦ ᐃᓄᑦᓯᐊᖑᖁᔭᐅᑦᓱᑎᒃ 
ᐊᓪᓚᖃᑦᑕᖁᔭᐅᓲᖑᑦᓱᑎᓪᓗ ᐊᓪᓚᓯᐊᖁᔭᐅᓲᖑᑦᓱᑎᓪᓗ ᐊᖓᔪᕐᖄᕆᔭᐅᔪᓄᑦ, ᐊᒻᒪᓗ 
ᐋᕐᕿᒋᐊᕐᓂᖁᔭᐅᓲᑦ ᐱᓇᓱᒍᓯᖏᓐᓂᒃ ᒪᓕᑦᓯᐊᖁᔭᐅᑦᓱᑎᒃ ᐃᓕᓐᓂᐊᑏᑦ ᑭᖕᖒᒪᒋᓲᒥᓂᒃ 
ᕈᓐᓇᑕᓕᒫᕐᒥᓂᒃ. ᐃᓕᓴᕐᕕᒃ ᐃᑲᔪᕈᓐᓇᓲᖅ ᐃᓕᓐᓂᐊᑎᓂᒃ ᑭᖕᖒᒪᑦᓯᓲᓂᒃ 
ᐃᑲᔪᕐᑕᐅᓂᕐᒥᒃ ᐊᓂᕐᕋᒥᓂ ᐱᓇᓱᒋᐊᓕᒻᒥᓂᒃ ᐅᕝᕙᓘᓐᓃᑦ ᐊᑦᓱᕈᕐᓇᑐᒃᑰᓲᓂᒃ.

ᓇᔪᕐᓯᕕᒃ ᐃᓕᓐᓂᐊᑎᑦᓯᐊᓲᖅ ᐃᓄᑦᑎᑐᑦ ᑲᒃᑲᓛᓄᑦ ᐃᓕᓴᕐᕕᒧᑦ ᐃᑎᕋᑕᕋᑎᒃ. 
ᐱᓇᓱᖃᑎᖃᓲᖑᒻᒥᔪᖅ ᓂᑦᔭᓗᑦᑖᑎᓂᒃ ᐃᓕᓐᓂᐊᑎᑦᓯᓲᓂᒃ ᓂᑦᔭᓗᑦᑖᓂᕐᒥᒃ 
ᐃᓕᓐᓂᐊᑎᓄᑦ, ᒪᙯᑦᑏᓗ ᓂᕿᑖᕐᑎᓯᓲᖑᑦᓱᑎᒃ, ᐊᒻᒪᓗ ᐋᓐᓂᐊᕕᒃ, ᐸᕐᓀᓲᖑᑦᓱᓂ 
ᓱᖃᑦᓯᓂᕐᓂᒃ ᐃᓕᕐᕈᓯᖃᑦᓯᐊᓂᕐᒨᓕᖓᔪᓂᒃ.

ᐃᓘᓐᓇᑎᒍᑦ, ᓄᓇᓕᒃ ᖃᓄᐃᑦᑐᑐᐃᓐᓇᓂᒃ ᑎᒥᐅᔪᓂᒃ ᐅᖄᖃᑎᖃᑦᓯᐅᓲᖅ 
ᐊᓂᒎᑕᕆᑦᓯᐊᓇᕐᑐᓂᒃ. ᐅᑯᐊ ᐆᑦᑑᑎᒋᓗᒋᑦ ᐅᖄᖃᑎᖃᓲᖅ ᓄᓇᓕᐅᑉ ᑲᕙᒫᐱᖓᓂᒃ 
ᐳᓖᓯᒃᑯᓂᓪᓗ, ᖃᐅᑕᒫᑦ ᑲᑎᐅᑎᓲᖑᑦᓱᑎᓪᓗ ᖃᐅᔨᒐᓱᖃᑎᒌᑦᓱᑎᒃ ᓱᓀᑦ 
ᐱᐅᓯᒋᐊᕐᑕᐅᒍᓐᓇᕋᔭᕐᒪᖔᑕ ᓄᓇᓕᒻᒥ. ᑕᒪᒋᑦ ᐱᓇᓱᖃᑎᖃᓲᖑᒻᒥᔫᒃ ᖃᓂᑦᑕᕇᑦᓯᐊᓱᑎᒃ 
ᐊᓯᖏᓐᓂᒃ ᑎᒥᐅᔪᓂᒃ ᓄᓇᓕᒻᒥ, ᐆᑦᑑᑎᒋᓗᒋᑦ ᐆᒪᔪᕐᓂᐊᑎᓂᒃ ᐃᑲᔪᕐᓯᕕᒃ, 
ᕿᒻᒥᓂᐊᕐᑎᒃ, ᐃᓄᓕᕆᔨᒃᑯᑦ, ᐋᓐᓂᐊᕕᒃ, ᐃᓕᓴᕐᕕᒃ, ᐊᓯᖏᓪᓗ. ᐅᓇ ᐆᑦᑑᑎᐅᒥᔪᖅ 
ᓄᓇᓕᐅᑉ ᐱᓇᓱᑦᑎᖓ, ᐅᖄᖃᑎᖃᑦᓯᐊᓲᖑᑦᓱᓂ ᐱᓇᓱᖃᑎᖃᑦᓯᐊᓲᖑᒻᒥᓱᓂ ᐊᓯᖏᓐᓂᒃ 
ᑎᒥᐅᔪᓂᒃ ᐸᕐᓇᓯᒪᐅᑎᖏᓐᓄᑦ.

ᓄᓇᓖᑦ ᓇᑯᕐᓴᓲᑦ ᐸᕐᓇᓯᒪᐅᑎᒥᒃ ᐊᓪᓚᖑᐊᕐᓂᒨᓕᖓᔪᓂᒃ ᐊᒥᓲᓕᕐᑎᕆᐅᑎᒥᒃ, 
ᐃᓚᐅᑎᓗᒋᑦ ᖃᓪᓗᓈᑦ. ᐸᕐᓇᓯᒪᐅᑎᒃ ᓄᐃᑦᓯᒍᓐᓇᑎᑦᓯᓲᖅ ᓴᓇᖕᖑᐊᑏᑦ 
ᐱᒍᓐᓇᓯᐊᕐᑕᖏᓐᓂᒃ ᐊᒻᒪᓗ ᐊᑑᑎᓂᕐᒥᒃ ᐅᖄᖃᑎᖃᑦᓯᐊᓂᕐᒥᒃ ᐱᐅᔫᒻᒪᑦ 
ᐃᓄᑐᐃᓐᓇᓄᓪᓗ ᖃᓪᓗᓈᓄᓪᓗ. ᖃᓪᓗᓈᑦ ᐃᓕᑦᓯᒍᓐᓇᓲᖑᒻᒥᔪᐃᑦ ᐃᓄᐃᑦ 
ᐃᓕᕐᕈᓯᖏᓐᓂᒃ ᐊᒻᒪᓗ ᖃᓄᖅ ᐃᓚᐅᑦᓯᐊᕈᓐᓇᕋᔭᕐᒪᖔᑕ ᓄᓇᓕᒻᒥ, ᐊᒻᒪᓗ 
ᑲᑎᖕᖓᓯᐊᕐᓗᑎᒃ, ᐃᓄᓕᒫᑦ ᓄᐃᑦᓯᒍᓐᓇᑐᐃᑦ ᓴᓇᖕᖑᐊᓂᕐᒥᒃ ᐅᖄᖃᑎᖃᑦᓯᐊᓂᕐᒥᒃ.

ᐃᕗᔨᕕᒻᒥᐅᑦ ᐃᑲᔪᖃᑎᒌᓐᓇᓕᒫᓲᑦ ᓄᓇᕐᖃᑎᒥᓂᒃ ᐊᒻᒪᓗ ᖃᐅᔨᒪᑐᐊᕋᒥᒃ ᐃᓄᓐᓂᒃ 
ᐃᑲᔪᕐᑕᐅᒍᒪᔪᓂᒃ ᐃᑲᔪᓲᑦ ᐱᔪᓐᓇᕕᖃᑐᐊᕋᒥᒃ. ᓂᕈᐊᒍᓇᐅᓲᑦ ᐊᖓᔪᕐᖄᓂᒃ 
ᐃᓅᖃᑎᒌᑦᓯᐊᕋᓱᓲᓂᒃ ᐊᒻᒪᓗ ᐃᑲᔪᕈᓐᓇᓲᓂᒃ ᐃᓅᖃᑎᒥᓂᒃ ᐊᒻᒪᓗ ᑐᑭᓯᒪᑦᓯᐊᑐᓂᒃ 
ᓯᕗᓕᕐᑎᐅᓂᕐᒥᒃ. ᐃᑉᐱᒋᔭᓖᑦ ᓯᕗᓕᕐᑎᖃᑦᓯᐊᓂᕐᒥᒃ ᑲᒪᑦᓯᐊᓲᓂᒃ ᓄᓇᓕᒻᒥᒃ. ᐃᓄᐃᑦ 
ᓈᓚᓲᖑᒻᒥᔪᐃᑦ ᐃᓄᑐᖃᕐᓂᒃ ᐅᖄᓕᑐᐊᕈᑎᒃ ᐊᒻᒪᓗ ᑐᓵᕈᒪᓲᑦ ᓂᓪᓕᕆᐊᖃᕐᑕᒥᓂᒃ 
ᓱᔪᖃᓕᕐᐸᑦ.

ᓇᑭᑦ ᐱᔪᑦ
	> ᐊᒫᕐᕕᐅᑉ ᓇᔪᕐᓯᕕᖓᓂᒃ
	> ᓴᓇᖕᖑᐊᕕᒻᒥᒃ
	> ᓄᓇᓕᐅᑉ 
ᖃᓇᐃᖕᖏᓯᐊᕐᓂᓕᕆᔨᖓᓂᒃ

	> ᑯᐊᐸᒃᑯᓂᒃ
	> ᐃᑯᐊᓪᓚᑐᕐᓂᐊᑎᓂᒃ
	> ᑐᓴᐅᑎᒥᒃ
	> ᐆᒪᔪᕐᓂᐊᑎᓂᒃ ᐃᑲᔪᕐᓯᕕᒻᒥᒃ
	> ᓄᓇᒥ ᑎᒍᒥᐊᕐᑎᑯᓂᒃ
	> ᓄᕝᕕᑎᐅᑉ ᐃᓕᓴᕐᕕᖓᓂᒃ
	> ᓄᓇᓕᐅᑉ ᑲᕙᒫᐱᖓᓂᒃ
	> ᐱᕐᓅᒪ Pirnoma 
Technologies-ᑯᓂᒃ

	> ᐳᓖᓰᒃᑯᓂᒃ
	> ᒥᕐᓱᕕᒻᒥᒃ
	> ᐃᓅᓯᓕᕆᔨᓂᒃ
	> ᐆᒪᔪᕐᓂᐊᑏᑦ ᑲᑎᖕᖓᔨᐊᐱᖓᓂᒃ
	> ᐅᕕᒐᕐᑐᐃᑦ ᐃᓪᓗᔪᐊᖓᓂᓪᓗ

ᖃᐅᔨᒪᓂᖅ

ᖃᐅᔨᒪᓂᖅ (2)

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᐅᕕᒐᕐᑐᐃᑦ ᐊᒥᓱᓂᒃ ᐱᔪᓐᓇᐅᑎᓖᑦ ᐱᒋᐅᕐᓴᒍᓐᓇᓂᕐᒧᑦ 
ᐱᓇᓱᒐᕐᒥᓄᑦ.

	+ ᐱᒋᐅᕐᓴᐅᑎᖃᕐᖁᖅ ᐱᓇᓱᑦᑎᓄᑦ ᓄᓇᓕᒻᒥ, ᐆᑦᑑᑎᒋᓗᒍ 
ᐃᓪᓗᓕᕆᔨᒃᑯᓂ.

	− ᐃᓄᐃᑦ ᐃᑲᔪᕈᒣᓐᓇᓲᑦ ᓄᓇᓕᖓᓄᑦ ᐃᓚᖓᓂ ᑕᖃᓕᓲᑦ 
ᐱᓇᓱᓗᐊᕐᑐᕕᓂᐅᑉᐸᑕ.

	− ᐃᓕᓴᕐᕕᖃᖕᖏᑐᖅ ᐃᓄᒻᒪᕆᓄᑦ ᐃᕗᔨᕕᒻᒥ.

ᐃᓄᐃᑦ 
ᐱᒍᒪᔭᖏᑦ

	• ᐊᒥᓲᓂᕐᓴᓂᒃ ᐱᒋᐅᕐᓴᐅᑎᓂᒃ ᐃᓄᓐᓄᑦ ᐃᓕᑦᓯᒍᒪᔪᓄᑦ 
ᐱᒍᓐᓇᐅᑎᓂᒃ ᐱᓇᓱᒐᕐᓅᓕᖓᔪᓂᒃ.

	• ᑕᑯᓯᒪᓂᖅ ᐱᔪᓐᓇᐅᑎᓂᒃ ᐅᐃᒪᓇᕐᑐᓕᕆᔨᓄᑦ 
ᐱᓇᓱᐊᕐᑎᓯᒍᓐᓇᑐᓂᒃ ᐱᒍᓐᓇᐅᑎᖏᓐᓂᒃ.

	• ᑕᑯᓯᒪᓂᖅ ᓈᒻᒪᒌᓐᓂᓴᐅᔪᒥᒃ ᐃᓕᓴᕐᕕᒦᓐᓂᒥᒃ 
ᓄᓇᒦᓐᓂᒥᓗ, ᐃᓕᑦᓯᓗᑎᒃ ᐱᒍᓐᓇᐅᑎᑦᓯᐊᓂᒃ.

	• ᐊᒥᓲᓂᕐᓴᓂᒃ ᐃᓇᖏᕐᑎᓯᔨᓂᒃ ᐃᓕᓐᓂᐊᑎᑦᓯᔨᓂᒃ.

ᐊᒥᓱᐃᑦ ᐃᓄᐃᑦ ᓄᓇᓕᒻᒥ ᐅᖄᒍᓐᓇᑐᐃᑦ ᐱᖓᓱᓂᒃ ᐅᖃᐅᓯᕐᓂᒃ. ᐃᓄᐃᑦ ᐃᑉᐱᒋᔭᓖᑦ 
ᓲᓱᒋᔭᐅᓂᕐᓴᐅᓂᕐᒥᒃ ᐊᒻᒪᓗ ᐱᔪᓐᓇᓂᕐᓴᐅᓂᕐᒥᒃ ᐱᓇᓱᒐᕐᑖᓂᕐᒥᒃ ᑐᑭᓯᐊᕈᓐᓇᑐᐊᕐᐸᑕ ᒍᐃᒍᐄᑎᑐᑦ, 
ᖃᓪᓗᓈᑎᑐᑦ, ᐃᓄᑦᑎᑐᒐᓴᖅ.

ᓄᓇᓕᒃ ᐊᒥᓱᓂᒃ ᐃᓄᓕᒃ ᐃᑦᔭᕋᑦᓴᓯᐊᓂᒃ ᐊᓯᖏᓐᓄᑦ ᐃᓚᐅᑎᓗᒋᑦ ᓴᓇᖕᖑᐊᑏᑦ, ᕿᒧᑦᓯᑏᑦ, 
ᐃᓄᑐᙯᓪᓗ.

ᓄᓇᓕᐅᑉ ᓲᖑᓂᖏᑦ
ᖃᓄᐃᑦᑐᑐᐃᓐᓇᓂᒃ ᓱᓇᓱᐊᕋᑦᓴᓕᒃ ᓄᓇᓕᒻᒥ ᐃᑲᔪᕈᓐᓇᑐᓂᒃ ᐃᓄᓐᓂᒃ ᐊᑦᓱᕈᕐᓇᑐᒃᑰᓲᓂᒃ 
ᐊᑭᓕᒐᑦᓭᑦ ᐊᑭᑐᔪᐊᓘᒻᒪᑕ ᐃᓅᒍᑎᑦᓴᓅᓕᖓᔪᓂᒃ. ᐊᕐᓀᑦ ᑲᑐᑦᔨᖃᑎᒌᓐᓂᖓ, ᐆᑦᑑᑎᒋᓗᒍ, 
ᐱᕕᑦᓴᐅᓂᖓ ᓇᑯᕆᔭᐅᑦᓯᐊᓲᖅ ᓄᓇᓕᒻᒥ ᑭᖕᖒᒪᑦᓯᓲᓄᑦ. ᐊᓐᓄᕌᓕᐅᓲᖅ 
ᐃᑉᐱᒍᓱᑦᓯᐊᕋᓱᑦᓱᑎᒃ ᑭᓇᑐᐃᓐᓇᒥᒃ ᕿᐅᔭᖁᔨᖕᖏᓱᑎᒃ. ᐃᓄᐃᑦ ᓇᒻᒥᓂᖅ 
ᐊᓐᓄᕌᓕᐅᕈᓐᓇᓲᖑᒻᒥᔪᐃᑦ ᒥᕐᓱᕕᒻᒥ, ᑌᑲᓂ ᒥᕐᓱᔫᖃᕐᓱᓂ ᐊᑐᕐᑕᐅᒍᓐᓇᓯᐊᓲᖑᑦᓱᑎᒃ 
ᐊᑭᖃᖕᖏᑐᒥᒃ ᐃᓄᓐᓄᑦ ᐊᒻᒪᓗ ᒥᕐᓱᒍᑎᑦᓴᓂᒃ ᐃᓄᓐᓄᑦ ᑮᓇᐅᔭᖃᑦᓯᐊᖏᑦᑐᓄᑦ 
ᓂᐅᕕᕈᑎᑦᓴᖃᑦᓯᐊᖏᑦᑐᓄᓪᓗ. ᓱᖃᑦᓯᓂᓕᒫᑦᓯᐊᑦ ᐊᐅᓚᑕᐅᓲᑦ ᖃᓄᐃᖕᖏᓯᐊᕐᓂᓕᕆᔨᓄᑦ 
ᐊᑭᖃᖕᖏᒥᔪᐃᑦ, ᐊᒻᒪᓗ ᒥᕐᓱᒍᑎᑦᓴᓕᒫᑦᓯᐊᑦ ᐁᑦᑐᑕᐅᓲᑦ.

ᐱᓇᓱᒐᓪᓚᕇᑦ ᐃᓚᐅᑎᑕᐅᒍᓐᓀᓗᑎᒃ, ᐃᓄᐃᑦ ᖃᓄᐃᑦᑐᑐᐃᓐᓇᓂᒃ ᐱᔪᓐᓇᐅᑎᓖᑦ 
ᑮᓇᐅᔭᓕᐅᕐᓂᒥᒃ. ᐆᒪᔪᕐᓂᐊᑎᓂᒃ ᐃᑲᔪᕐᓯᕕᒃ ᐆᒪᔪᕐᓂᐊᑎᓂᒃ ᒥᕐᓱᑎᓂᓪᓗ 
ᑮᓇᐅᔭᓕᐅᑦᓯᐊᕈᓐᓇᑎᑦᓯᓲᖅ ᓂᐅᕕᖃᑦᑕᓱᑎᒃ ᐆᒪᔪᕐᑕᕕᓂᖏᓐᓂᒃ, ᓂᐃᓚᖏᓐᓂᒃ, 
ᐱᐅᒃᑯᑎᓕᐅᕐᑕᕕᓂᖏᓐᓂᒃ, ᐊᓐᓄᕌᓕᐅᕐᑕᕕᓂᖏᓐᓂᓗ ᐊᓱᐃᓛ ᓂᐅᕐᕈᓯᓯᑦᓱᒋᑦ ᓄᓇᓕᓐᓄᑦ 
ᐊᑭᑭᓪᓕᒋᐊᕐᓯᒪᔪᓂᒃ. ᐆᒪᔪᕐᓂᐊᑎᓂᒃ ᐃᑲᔪᕐᓯᕕᒃ ᐅᕐᓱᐊᓗᑦᑖᑎᑦᓯᒍᓐᓇᓲᖑᒻᒥᔪᖅ 
ᐱᐅᒃᑯᑎᓂᓪᓗ ᐆᒪᔪᕐᓂᐊᑎᓄᑦ ᐃᑲᔪᕋᓱᑦᓱᑎᒃ ᓄᓇᓕᐊᕐᓂᒧᑦ.

ᐊᒥᓱᐃᑦ ᓴᓇᖕᖑᐊᑏᑦ ᐱᔪᓐᓇᒥᔪᐃᑦ ᑮᓇᐅᔭᓕᐅᕐᓂᒥᒃ ᓂᐅᕐᕈᓯᕐᓗᑎᒃ ᓴᓇᖕᖑᐊᑕᕕᓂᖏᓐᓂᒃ, 
ᓄᓇᓕᒻᒥ ᐅᕝᕙᓘᓐᓃᑦ ᓄᓇᓕᐅᑉ ᓯᓚᑖᓂ. ᐃᓚᖏᑦ ᓄᐃᑦᓯᔪᕕᓃᑦ ᐱᒍᓐᓇᐅᑎᑦᓯᐊᓂᒃ ᐊᒻᒪᓗ 
ᐃᓕᓐᓂᐊᑎᑦᓯᓲᖑᒻᒥᔪᑦ ᑲᑎᑎᑦᓯᓱᑎᒃ, ᑮᓇᐅᔭᓕᐅᑦᓯᐊᕈᓐᓇᓚᕿᑦᓱᑎᒃ.

ᐃᕗᔨᕕᒻᒥᐅᑦ ᖃᓂᑕᖃᑦᓯᐊᓲᑦ ᓄᓇᕐᖃᑎᒥᓂᒃ ᐊᒻᒪᓗ ᐃᓄᐃᑦ ᖃᐅᔨᓲᑦ ᓄᓇᕐᖃᑎᖏᑦ 
ᑭᖕᖒᒪᑦᓯᓕᕐᒪᑕ. ᓱᓇᐅᕝᕙ, ᐊᒥᓱᐃᑦ ᐃᓄᐃᑦ ᐃᑲᔪᑦᓯᐊᓚᕿᓲᑦ ᓄᓇᕐᖃᑎᒥᓂᒃ ᐊᑭᓖᒋᐊᒥᒃ 
ᐊᑭᓕᑦᓴᓂᒃ ᐊᑭᑐᔪᐊᓘᓲᖑᒻᒪᑦ ᐃᓅᒐᓱᐊᕈᑏᑦ. ᐱᕕᑦᓴᑖᕐᑎᓯᓲᑦ, ᐊᓐᓄᕌᕐᑖᑎᑦᓯᓲᑦ, 
ᐆᑦᑑᑎᑖᕐᑎᓯᓲᑦ ᐊᓐᓄᕌᓕᐅᕐᓂᒧᑦ, ᐅᕝᕙᓘᓐᓃᑦ ᓂᕿᑖᕐᑎᓯᓲᑦ.

ᐱᓇᓱᑦᑎᓕᒫᑲᓭᑦ ᓄᓇᓕᒻᒥ ᐃᓄᑐᐃᓐᓇᐅᓲᑦ ᐊᒻᒪᓗ ᐃᓄᐃᑦ ᐅᐱᒍᓱᑦᓯᐊᓲᑦ ᑕᒪᑐᒥᖓ. 
ᐱᓇᓱᑦᑏᑦ ᐃᑉᐱᒋᔭᓖᑦ ᐱᒍᓐᓇᓕᐅᒥᓯᒪᒍᓐᓇᑎᑕᐅᓂᕐᒥᒃ ᐃᑉᐱᒍᓱᑐᐊᕋᒥᒃ ᐊᑑᑎᖃᕐᑐᕕᓂᐅᕈᑎᒃ 
ᐱᕕᑦᓴᖃᑦᓯᐊᑐᕕᓂᐅᕈᑎᒃ ᓄᓇᕐᖃᑎᒥᓄᑦ.

ᐱᓇᓱᕝᕕᓴᑦᓯᐊᑦ ᐱᒻᒪᕆᐅᑎᑕᐅᓲᑦ ᐃᓄᐃᑦ ᖃᓄᐃᖕᖏᓯᐊᕐᓂᖏᓐᓄᑦ. ᐃᓄᐃᑦ ᓇᑯᕐᓴᓯᐊᓲᑦ 
ᕿᑲᓴᐅᕐᑐᒍᓐᓇᕆᐊᒥᒃ ᐱᓇᓱᒐᕐᒥᓂᒃ ᕈᒪᓕᕋᒥᒃ, ᓄᓇᓕᒻᒥ ᓱᔪᖃᓕᕐᐸᑦ, ᐆᑦᑑᑎᒋᓗᒋᑦ 
ᕿᓚᓗᒉᑦ ᙯᓕᑐᐊᕐᒪᑕ ᑲᖏᕐᓱᒥ ᐅᕝᕙᓘᓐᓃᑦ ᓇᓄᖃᓕᑐᐊᕐᐸᑦ ᓄᓇᓕᒻᒥ. ᑌᒣᓕᖓᔪᕕᓂᐅᑉᐸᑦ, 
ᐊᒥᓱᐃᑦ ᐃᓄᐃᑦ ᕿᑲᓴᐅᕐᑐᒍᓐᓇᓲᑦ ᐆᒪᔪᕐᓂᐊᕆᐊᕐᑐᓗᑎᒃ.

ᐊᖓᔪᕐᖄᕆᔭᐅᔪᐃᑦ ᐃᓕᓐᓂᐊᑎᑦᓯᓲᑦ ᕿᑐᕐᖓᒥᓂᒃ ᐃᓕᓐᓂᐊᑎᑦᓯᓱᑎᒃ ᐆᒪᔪᕐᓂᖅ 
ᐱᒻᒪᕆᐅᓂᖓᓂᒃ. ᐃᓄᐃᑦ ᐅᑉᐱᒍᓱᑦᑐᐃᑦ ᑭᓇᑐᐃᓐᓇᖅ ᐱᒍᓐᓇᐅᑎᖃᕈᓂ ᐱᐅᒃᑯᑎᖃᕈᓂᓪᓗ 
ᐆᒪᔪᕐᓂᐊᓂᕐᒨᓕᖓᔪᓂᒃ, ᐃᓚᒥᓂᒃ ᓂᕆᒃᑫᓯᐊᕈᓐᓇᓲᑦ. ᑕᒪᓐᓇ ᐱᕕᑦᓴᐅᓯᐊᓂᕋᕐᑕᐅᓲᖅ 
ᐊᒻᒪᓗ ᐁᑦᑐᐃᒍᓐᓇᓂᖅ ᐃᓚᒥᓂᒃ.

ᐃᓄᓕᕆᔨᒃ ᑮᓇᐅᔭᓕᒃ ᑐᕌᒐᓕᓐᓂᒃ ᑮᓇᐅᔭᑎᒍᑦ ᐃᑲᔪᕈᓐᓇᑐᓂᒃ ᐃᓚᒌᓂᒃ ᐁᑦᑐᐃᖃᑦᑕᓱᑎᒃ 
ᓴᓚᒻᒪᓭᒍᑎᓂᒃ, ᓂᕿᓂᒃ, ᐊᒻᒪᓗ ᓱᓇᒐᓚᓐᓂᒃ ᐃᓅᓕᕐᕕᓯᐅᕈᑎᓄᐊᖓᔪᓂᒃ. ᐃᓄᓕᕆᔨᒃ 
ᐃᑲᔪᕈᓐᓇᓲᖑᒻᒥᔪᖅ ᐃᓄᓐᓂᒃ ᐱᓇᓱᕝᕕᒥ ᐱᓇᓱᒍᒪᓕᕐᑐᓂᒃ.

ᒪᑭᕝᕕᑯᑦ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᓗ (KRG), ᓄᓇᒥ ᑎᒍᒥᐊᕐᑎᑯᓪᓗ, ᓄᓇᕕᒻᒥ 
ᐃᓗᓯᓕᕆᓂᕐᒧᑦ ᐃᓄᓕᕆᓂᕐᒧᓗ ᑲᑎᒪᔨᖏᓪᓗ (NRBHSS) ᐱᕕᑦᓴᐅᓯᐊᕐᑑᓂᕋᕐᑕᐅᓲᑦ ᑮᑕ 
ᑮᓇᐅᔭᖃᕐᒪᑕ, ᑮᓇᐅᔭᕐᑖᑎᑦᓯᒍᓐᓇᓲᖑᑦᓱᑎᒃ ᐸᕐᓇᓯᒪᐅᑎᓄᑦ ᑲᒃᑲᓛᓅᓕᖓᔪᓄᑦ 
ᐃᓚᒌᓅᓕᖓᔪᓄᓪᓗ ᓄᓇᓕᒻᒥ.

ᓇᑭᑦ ᐱᔪᑦ
	> ᑮᓇᐅᔭᖃᐅᑎᐅᑉ 
ᐱᒍᑦᔨᒍᑎᖏᓐᓂᒃ

	> ᑯᐊᐸᐅᑉ ᓯᓂᑦᑕᕕᖓᓂᒃ
	> ᑯᐊᐸᒃᑯᓂᒃ
	> ᑐᓴᐅᑎᒥᒃ
	> ᑲᑎᕕᒃ ᓄᓇᓕᓐᓂ ᐃᓪᓗᓕᕆᓂᕐᒧᑦ 
ᐊᓪᓚᕕᒻᒪᕆᖓᓂᒃ

	> ᐆᒪᔪᕐᓂᐊᑎᓂᒃ ᐃᑲᔪᕐᓯᕕᒻᒥᒃ
	> ᓄᓇᒥ ᑎᒍᒥᐊᕐᑎᑯᓐᓂᒃ
	> ᐳᓖᓯᒃᑯᓂᒃ
	> ᐳᐃᔾᔪᕋᕕᒥᒃ
	> ᐃᓅᓯᓕᕆᔨᓂᒃ
	> ᐊᕐᓀᑦ ᑲᑐᑦᔨᖃᑎᒌᓐᓂᖏᓐᓂᓗ

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ

ᒪᑭᑕᒐᓱᐊᕈᑎᑦᓭᑦ ᑮᓇᐅᑦᔭᓴᕐᓂᑯᑦ (2)

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᐅᕕᒐᕐᑐᐃᑦ ᐊᒥᓱᓂᒃ ᐱᔪᓐᓇᑐᐃᑦ ᐱᓇᓱᒐᕐᑖᓂᕐᒥᒃ 
ᓄᓇᓕᒻᒥ ᑯᐊᐸᒃᑯᑎᒍᑦ, ᐅᕕᒐᕐᑐᐃᑦ ᐃᓪᓗᔪᐊᖓᓂᒃ, 
ᐃᓪᓗᓕᕆᔨᓂᒃ, ᐊᒻᒪᓗ ᖃᓄᐃᑦᑐᑐᐃᓐᓇᓂᒃ ᓄᓇᓕᐅᑉ 
ᐸᕐᓇᓯᒪᐅᑎᖏᓐᓂᒃ.

	+ ᐃᓄᐃᑦ ᐱᔪᓐᓇᑐᐃᑦ ᐃᙯᓕᓴᐅᑎᓂᒃ ᐊᒻᒪᓗ ᐱᐅᒃᑯᑎᓂᒃ 
ᓯᓚᒨᓕᖓᔪᓂᒃ ᐃᓕᓴᕐᕕᒥ, ᐊᑦᑕᑐᕐᕕᐅᒍᓐᓇᓱᑎᒃ.

	− ᐆᒪᔪᕐᓂᐊᑎᓕᒫᑲᓭᑦ ᑮᓇᐅᔭᓕᐅᓪᓗᐊᓲᖑᖕᖏᑐᐃᑦ 
ᐃᓅᒍᑎᑦᓴᓄᑦ ᐆᒪᔪᕐᑕᕕᓂᖏᓐᓄᑦ ᑮᑕ ᐃᓅᒍᑎᑦᓭᑦ 
ᐊᑭᑐᓗᐊᓲᖑᒻᒪᑕ.

	− ᐃᓄᑐᙯᑦ ᑮᓇᐅᔭᕐᑖᑎᑕᐅᑦᓯᐊᓲᖑᖕᖏᑐᐃᑦ ᓱᒐᑦᓴᖏᓐᓄᑦ.

	− ᐃᓄᐃᑦ ᖃᓪᓗᓈᓂᒃ ᐱᓇᓱᑦᑎᓂᒃ 
ᐱᓇᓱᒐᖃᑦᓯᐊᓂᕐᓴᐅᔪᕆᑦᓯᓲᑦ ᐃᓄᓐᓂᒃ.

ᐃᓄᐃᑦ 
ᐱᒍᒪᔭᖏᑦ

	• ᓴᓇᖕᖑᐊᕕᒃ ᓴᓇᒋᐊᕐᑕᐅᓗᓂ ᓱᖃᑦᓯᓂᕐᓄᑦ 
ᓴᓇᖕᖑᐊᓂᕐᓅᓕᖓᔪᓂᒃ ᐱᓇᓱᒐᕐᑖᑎᑦᓯᒍᓐᓇᕋᔭᕐᑐᓂᒃ 
ᓄᓇᓕᓐᓄᑦ.

	• ᐊᑦᔨᒌᓂᒃ ᐱᓇᓱᒐᑦᓴᓯᐊᕐᑖᑎᑕᐅᓗᑎᒃ ᐱᓇᓱᑦᑏᑦ 
ᐃᓄᑐᐃᓐᓀᑦ ᖃᓪᓗᓈᓗ.

	• ᓄᐃᑦᓯᓂᖅ ᒪᑭᑕᒍᑎᑦᓯᐊᓂᒃ ᑕᑯᓂᐊᕐᑐᓂᒃ ᒥᕐᖑᐃᓯᕐᕕᒥᒃ.

	• ᐊᓯᑦᔨᑲᑦᑕᖏᑦᑐᓂᒃ ᐱᓇᓱᑦᑎᓯᐊᓂᒃ ᐃᓚᖏᓐᓂ ᑎᒥᐅᔪᓂ.

	• ᐃᓄᐃᑦ ᐱᔪᓐᓇᓯᐊᕐᑐᓂᒃ ᐋᕐᖀᒍᓐᓇᑐᓂᒃ ᓴᓇᒍᓐᓇᑐᓂᓪᓗ 
ᓱᒃᑯᓯᒪᔪᓂᒃ ᓄᓇᓕᒻᒥ.

	• ᑎᒥᐅᔪᒥᒃ ᑲᒪᒐᔭᕐᑐᒥᒃ ᓄᐃᑦᓯᓂᕐᒥᒃ ᐱᓇᓱᒐᕐᓂᒃ 
ᐅᓇᒻᒥᓇᕐᑐᓂᒃ, ᑮᓇᐅᑦᔭᓴᑦᓯᐊᑎᑦᓯᒍᓐᓇᕋᔭᕐᑐᓂᒃ, 
ᐊᑑᑎᑦᓯᐊᕋᔭᕐᑐᓂᒃ ᐃᓄᐃᑦ ᐃᓕᕐᕈᓯᖏᓐᓄᑦ.

	• ᐊᒥᓲᓂᕐᓴᓂᒃ ᑮᓇᐅᔭᓂᒃ ᐃᑲᔪᕈᓐᓇᕋᔭᕐᑐᓂᒃ ᓱᒐᑦᓴᓂᒃ 
ᐸᕐᓇᑕᐅᓲᓂᒃ ᖃᓄᐃᑦᑐᑐᐃᓐᓇᓄᑦ ᑎᒥᐅᔪᓄᑦ ᓄᓇᓕᒻᒥ, 
ᐅᑯᐊ ᐆᑦᑑᑎᒋᓗᒋᑦ ᐅᕕᒐᕐᑐᐃᑦ ᐃᓪᓗᔪᐊᖓ, ᐊᕐᓀᑦ 
ᑲᑐᑦᔨᖃᑎᒌᓐᓂᖓᓂ, ᐃᓕᓴᕐᕕᒥ, ᒥᕐᓱᕕᒻᒥᓗ.

ᓄᓇᓕᐅᑉ ᓲᖑᓂᖏᑦ
ᐃᓄᐃᑦ ᓇᑯᕐᓴᓲᑦ ᐱᓇᓱᑦᑎᓂᒃ ᐋᓐᓂᐊᓯᐅᕐᑎᓂᒃ ᐋᓐᓂᕕᒻᒥ ᑮᑕ ᐱᓇᓱᑦᓯᐊᓲᖑᒻᒪᑕ, 
ᓄᓇᓕᓐᓂᒃ ᖃᐅᔨᒪᑦᓯᐊᓲᖑᒻᒪᑕᓗ. ᐋᓐᓂᐊᓯᐅᕐᑏᑦ ᐱᓇᓱᓲᑦ ᐱᒍᓐᓇᓕᐅᒥᑎᑦᓯᓲᖑᒻᒪᑕ 
ᐃᓄᓐᓂᒃ ᐊᒻᒪᓗ ᓲᓱᑦᓴᓲᖑᑦᓱᑎᓪᓗ ᓇᒻᒥᓂᖅ ᑲᒪᒋᒋᐊᓕᒻᒥᓂᒃ ᖃᓄᐃᖕᖏᓯᐊᕐᓂᓴᖏᓐᓄᑦ.

ᓄᓇᓖᑦ ᓇᑯᕐᓴᓲᑦ ᓄᓇᓕᐅᑉ ᐱᓇᓱᓲᒥᓂᒃ ᐳᓖᓰᑦ ᐱᓇᓱᒐᕐᒥᓂᒃ. ᐱᓇᓱᑦᑕᒥᓄᑦ, ᐳᓖᓯᒃᑯᑦ 
ᖃᓂᑕᕇᑦᓯᐊᓚᕿᓲᑦ ᓄᓇᓕᓐᓂᒃ, ᐊᒻᒪᓗ ᐃᓄᐃᑦ ᐅᑉᐱᒍᓱᑦᓯᐊᓂᕐᓴᐅᓲᑦ. ᐃᓚᖏᑦ 
ᓄᓇᓖᑦ ᐳᓛᕆᐊᓲᑦ ᐳᓖᓯᒃᑯᓂ ᑕᑯᓂᐊᓲᖑᒻᒥᔪᑦ ᐅᖄᕕᖃᕈᒪᑐᐊᕈᑎᒃ ᐱᓀᓗᑕᕐᒥᓂᒃ. 
ᐳᓖᓰᑦ ᑐᑭᓯᒪᑦᓯᐊᓲᑦ ᐊᒻᒪᓗ ᓄᕐᖃᑎᑦᓯᒍᓐᓇᓲᑦ ᐃᓄᓐᓂᒃ ᐃᒻᒥᓂᐊᕈᒪᔪᓂᒃ.

ᐃᓄᓕᕆᔩᑦ ᐃᑲᔪᓲᖑᒻᒥᔪᑦ ᐃᓄᓐᓂᒃ ᐊᑦᓱᕈᕐᓇᑐᒃᑰᓲᓂᒃ ᐱᓀᓗᑕᖏᓐᓄᑦ ᐅᕝᕙᓘᓐᓃᑦ 
ᑲᑉᐱᐊᓇᕐᑐᑰᑉᐸᑕᓘᓐᓃᑦ. ᐃᑲᔪᓲᕆᔭᖏᑦ ᒪᒥᓴᕐᓂᒧᑦ. ᐃᓄᑐᙯᑦ ᐱᓇᓱᖃᑎᖃᓲᑦ 
ᐃᓄᓕᕆᔨᓂᒃ. ᐃᓱᒫᓗᒋᔭᒥᓂᒃ ᐅᖃᓲᑦ ᓄᓇᓕᐅᑉ ᒥᑦᓵᓄᑦ ᐊᒻᒪᓗ ᐃᓚᖓᓂ ᐃᓚᐅᓲᑦ 
ᐃᑲᔪᕆᐊᕐᑐᖃᑕᐅᑦᓱᑎᒃ ᓯᕗᓕᕐᑎᐅᓯᐊᕋᓱᑦᓱᑎᒃ ᐊᒻᒪᓗ ᐅᖄᖃᑎᖃᑦᓯᐊᕋᓱᑦᓱᑎᒃ. 
ᖃᓄᐃᖕᖏᓯᐊᕐᑐᓕᕆᔨᒃ ᑐᓴᕐᑎᓯᑦᓯᐊᓲᖅ ᓄᑕᐅᓯᓕᕐᑎᓯᓯᒪᔪᓂᒃ ᑕᓴᕋᑦᓴᓂᒃ ᓄᓇᓕᓐᓄᑦ. 
ᐱᓇᓱᖃᑎᖃᓲᖑᒻᒥᔪᖅ ᐊᓯᖏᓐᓂᒃ ᑎᒥᐅᔪᓂᒃ ᐱᓇᓱᖃᑎᖃᕆᐊᖃᑐᐊᕈᑎᒃ ᓱᓇᓱᐊᕐᓂᓄᑦ 
ᖃᓄᐃᖕᖏᓯᐊᕐᓂᒨᓕᖓᔪᓄᑦ ᐊᒻᒪᓗ ᐱᓇᓱᖃᑎᖃᓲᑦ ᐃᑉᐱᒍᓱᑦᓯᐊᕋᓱᑦᓱᑎᒃ 
ᐸᕐᓇᓯᒪᐅᑏᑦ ᐊᓂᒎᑎᑦᓯᐊᓛᕐᒪᖔᑕ.

ᓴᓇᖕᖑᐊᓂᖅ ᐊᑑᑎᑦᓯᐊᓂᕋᕐᑕᐅᓲᖅ ᒪᒥᓴᕐᓂᒧᑦ ᐃᓚᖏᓐᓄᑦ ᐃᓄᓐᓄᑦ. ᑌᒃᑯᐊ 
ᑲᖕᖑᓱᓲᑦ ᐅᕝᕙᓘᓐᓃᑦ ᐅᖄᕈᒪᑦᓯᐊᓲᖑᖕᖏᑐᐃᑦ ᐱᓀᓗᑕᖏᓐᓂᒃ ᐊᓪᓚᖑᐊᕈᓐᓇᓲᑦ, 
ᓴᓇᖕᖑᐊᕈᓐᓇᓲᑦ, ᐅᕝᕙᓘᓐᓃᑦ ᓴᐸᖓᓕᕆᒍᓐᓇᓲᑦ. ᑕᒪᓐᓇ ᐊᒻᒪᒋᐊᕐᑎᒍᓐᓇᓲᖏᑦ 
ᐊᒻᒪᓗ ᐊᓂᒍᓐᓇᑎᑦᓯᓲᑦ ᑌᓗᑕᕐᒥᓂᒃ ᐊᒻᒪᓗ ᐊᓯᖏᓐᓂᒃ ᐊᑦᓱᕈᕐᓇᑐᓂᒃ ᐃᑉᐱᓂᐊᕐᓂᓂᒃ 
ᐊᒻᒪᓗ ᑕᒪᓐᓇ ᐃᑲᔪᓲᖅ ᒪᒥᓴᑦᓯᐊᕋᓱᓐᓂᒧᑦ.

ᐃᓄᐃᑦ ᓇᑯᕐᓴᓲᑦ ᐊᕐᓀᑦ ᑲᑐᑦᔨᖃᑎᒌᓐᓂᖏᓐᓂᒃ ᐃᑲᔪᕈᓐᓇᓲᖑᒻᒪᑕ 
ᐃᓅᒍᓐᓀᑐᖃᑐᐊᕐᒪᑦ. ᑲᑐᑦᔨᖃᑎᒌᓐᓂᖏᑦ ᐱᕕᑦᓴᐅᓯᐊᕐᑐᖅ ᖃᐅᔨᒪᔭᐅᑦᓯᐊᓱᓂ 
ᓄᓇᓕᒻᒥ, ᑲᒪᑦᓯᐊᓲᖑᒻᒪᑕ ᓱᓇᒐᓚᓐᓂᒃ ᐃᓗᕕᕐᓯᓂᕐᒧᑦ. ᐃᒐᓲᑦ ᐅᖁᒻᒥᒐᑦᓴᓂᒃ 
ᙯᔪᓄᑦ, ᐊᑐᐃᓐᓇᕈᕐᑎᓯᓲᖑᑦᓱᑎᓪᓗ ᑎᒥᕕᓂᕐᒥᒃ, ᐊᒻᒪᓗ ᐃᓂᓪᓚᑎᑦᓯᓲᖑᒻᒥᔪᑦ 
ᑐᑦᓯᐊᕕᒻᒥ, ᐃᓚᒌᓂᒃ ᑐᑦᓯᐅᔨᖃᑎᒌᑦᓯᐊᑎᑦᓯᓱᑎᒃ.

ᐃᓄᓕᒫᑲᓭᑦ ᓄᓇᓕᒻᒥ ᐅᑉᐱᑑᔪᐃᑦ, ᐊᒻᒪᓗ ᐅᑉᐱᓂᖅ ᐱᒻᒪᕆᐅᑎᑕᐅᑦᓯᐊᓲᖅ 
ᖃᓄᐃᖕᖏᓯᐊᕐᓂᖏᓐᓄᑦ. ᐊᒥᓱᐃᑦ ᐊᖓᔪᕐᖄᕆᔭᐅᔪᐃᑦ ᓲᓱᑦᓴᓲᑦ ᕿᑐᕐᖓᒥᓂᒃ 
ᑐᑦᓯᐊᕕᓕᐊᕐᓂᒥᒃ ᐃᓕᑦᓯᖁᔨᑦᓯᐊᓱᑎᒃ ᓈᓚᑦᓯᐊᓂᕐᒥᒃ ᓲᓱᑦᓴᓯᐊᕐᓂᒥᓪᓗ ᐃᓅᖃᑎᒥᓂᒃ 
ᐊᒻᒪᓗ ᓄᐃᑦᓯᓂᕐᒥᒃ ᐱᒻᒪᕆᐅᔪᓂᒃ.

ᓇᑭᑦ ᐱᔪᑦ
	> ᐊᒫᕐᕕᐅᑉ ᓇᔪᕐᓯᕕᖓᓂᒃ
	> ᑐᑦᓯᐊᕕᒻᒥᒃ
	> ᐋᓐᓂᐊᕕᒻᒥᒃ
	> ᓄᓇᓕᐅᑉ 
ᖃᓄᐃᖕᖏᓯᐊᕐᓂᓕᕆᔨᖓᓂᒃ

	> ᐅᐃᒪᓇᕐᑐᓕᕆᔨᓂᒃ
	> ᐳᓖᓯᒃᑯᓂᒃ
	> ᐃᓅᓯᓕᕆᔨᓂᒃ
	> ᐊᕐᓀᑦ ᑲᑐᑦᔨᖃᑎᒌᓐᓂᖏᓐᓂᓗ

ᐱᒍᑦᔨᒍᑏᑦ

ᐱᒍᑦᔨᒍᑏᑦ (2)

ᐃᓱᒪᓚᐅᕋᑕ
ᕋᓗᐊᕐᖁᒎᑦ 
ᐅᑯᓂᖓ?

	+ ᐃᓄᐃᑦ ᐱᓀᓗᑕᓕᓐᓂᒃ ᐃᓱᒪᒃᑯᑦ ᐱᔪᓐᓇᑐᐃᑦ ᐱᒍᑦᔨᖑᑎᓂᒃ 
ᐃᑲᔪᕈᓐᓇᓲᖏᓐᓂᒃ ᐃᒻᒥᓂᕐᓱᒍᓐᓇᓂᕐᒧᑦ.

	+ ᐊᕐᓀᑦ ᐊᒥᓱᐃᑦ ᐊᑑᑎᓲᑦ ᓴᓇᖕᖑᐊᓂᕐᒥᒃ ᒪᒥᓴᕐᓂᒧᑦ.

	− ᐃᓄᐃᑦ ᐃᓚᖏᑦ ᐃᓱᒫᓗᓲᑦ ᑮᑕ ᐃᓄᑑᓗᐊᓲᖑᒻᒪᑕ, 
ᐆᒪᔪᕐᓂᐊᓲᖑᖕᖏᒪᑕ ᓱᓇᑐᐃᓐᓇᓄᑦ ᐱᑦᔪᑎᓄᑦ, 
ᓱᒐᑦᓴᖃᖕᖏᓗᐊᕐᒪᑕ, ᐅᕝᕙᓘᓐᓃᑦ ᑐᕌᒐᓲᖑᖕᖏᒪᑕ 
ᑎᑭᐅᑎᒍᒪᔭᕐᒥᓄᑦ.

	− ᐃᓄᑐᙯᑦ ᐱᓗᑲᑦᑕᑕᐅᓲᑦ ᐱᕕᑦᓴᖃᑦᓯᐊᖏᑦᑐᐃᑦ.

	− ᐃᓄᐃᑦ ᐃᓚᖏᑦ ᐱᒍᑦᔭᐅᑌᓕᓲᑦ ᑮᑕ ᖃᐅᔨᔭᐅᖁᖕᖏᑕᖏᓐᓂᒃ 
ᖃᐅᔨᔭᐅᓂᐊᖕᖒᓯᓲᖑᒻᒪᑕ.

ᐃᓄᐃᑦ 
ᐱᒍᒪᔭᖏᑦ

	• ᐋᓐᓂᐊᕕᒃ ᐅᒃᑯᐃᖔᕐᑎᑕᐅᓗᓂ ᐅᓐᓄᐊᖑᒐᓗᐊᕐᐸᑦ.

	• ᒪᒥᓴᕐᓂᖅ ᐊᒻᒪᓗ ᐱᓇᓱᑦᑎᑖᕐᑎᑕᐅᓗᑎᒃ ᐃᓇᒻᒪᕆᒻᒥᒃ 
ᐃᑲᔪᕈᓐᓇᓯᐊᕐᑐᒥᒃ ᐊᒡᒍᐃᓂᕈᓐᓇᓯᐊᕐᑐᒥᓪᓗ ᐃᓄᐃᑦ 
ᐱᒻᒪᕆᐅᑎᑕᖏᓐᓂᒃ ᖃᐅᔨᒪᓂᖏᓐᓂᓗ.

	• ᐊᒥᓲᓂᕐᓴᓂᒃ ᓱᖃᑦᓯᓂᕐᓂᒃ ᒪᒥᓴᕐᓂᒨᓕᖓᔪᓂᒃ ᐊᑑᑎᔪᓂᒃ 
ᐃᓄᐃᑦ ᐃᓕᕐᕆᓯᖏᓐᓂᒃ.

	• ᐊᒥᓱᕕᓪᓗᑎᒃ ᑲᑎᐅᑎᖃᑎᖃᓂᕐᓴᐅᓗᑎᒃ 
ᐅᖄᖃᑎᖃᓂᕐᓴᐅᓗᑎᓪᓗ ᖃᓄᐃᖕᖏᓯᐊᕐᑐᓕᕆᔨᒥᒃ, ᐊᕐᓀᑦ 
ᑲᑐᑦᔨᖃᑎᒌᓐᓂᖏᓐᓂᒃ, ᐳᕕᕐᓂᑑᑉ ᐋᓐᓂᐊᕕᖓᓂᓪᓗ.

	• ᐊᒥᓲᓂᕐᓴᓂᒃ ᐃᓕᓐᓂᐊᒐᑦᓴᓂᒃ ᖃᓄᐃᖕᖏᓯᐊᕐᓂᒨᓕᖓᔪᓂᒃ 
ᐊᒻᒪᓗ ᓱᖃᑦᓯᓂᕐᓂᒃ ᓱᒃᑯᑌᓕᓂᕐᒨᓕᖓᔪᓂᒃ.

	• ᐃᒻᒥᓂᐊᕐᑎᓯᑦᑌᓕᓂᕐᓴᐅᓗᑎᒃ.

	• ᐱᒍᑦᑎᒍᑏᑦ ᐃᓄᓕᕆᓂᕐᒨᓕᖓᔪᐃᑦ 
ᐊᓯᑦᔨᑲᑦᑕᓗᐊᕐᑎᑕᐅᑦᑌᓕᓂᕐᓴᐅᓗᑎᒃ.

	• ᖃᓄᒋᐊᓪᓚᖅ ᑕᑯᓯᒪᒋᐊᓪᓚᓗᑎᒃ ᓄᕐᖃᑎᑦᓯᒍᓐᓇᕋᔭᕐᑐᓂᒃ 
ᓂᐅᕐᕈᓯᕐᓂᒥᒃ ᐃᒥᐊᓗᓐᓂᒃ ᓄᓇᓕᒻᒥ.

	• ᐊᒥᓲᓂᕐᓴᓂᒃ ᐱᕕᑦᓴᓂᒃ ᐃᓱᒪᒨᓕᖓᔪᓂᒃ ᐊᒻᒪᓗ ᐊᒥᓲᓂᕐᓴᓂᒃ 
ᐃᓄᑐᐃᓐᓇᓂᒃ ᐱᓇᓱᑦᑎᓂᒃ ᐃᓱᒪᒨᓕᖓᔪᓂᒃ ᑕᒪᑐᒧᖓ.

	• ᐃᓄᓕᕆᔩᑦ ᐊᒻᒪᓗ ᐅᕕᒃᑫᑦ ᓴᐳᒻᒥᔨᒃᑯᖏᑦ ᐊᑕᐅᑦᓯᑯᑦ 
ᐊᐅᓚᑦᓯᖃᑦᑕᕈᓐᓀᓗᑎᒃ.




	ᐃᓗᓯᕐᓱᓯᐊᕐᓂᑯᑦ, 

